
ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᓴᐃᐸᒋᔭᖓᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᐄᐳᓗ 1, 2021-ᒥ ᒫᑦᓯ 31, 2022−ᒧᓄ.  ᓇᓗᓇᐃᕐᓂᐊᖅᐸᕋ ᐅᐊᑦᑎᐊᕈᒃᑲᓐᓂ, ᓂᕆᐅᒃᐳᖓ 
ᑕᒪᓐᓇ ᑭᖑᓪᓕᖅᐹᕆᓗᖑ ᐊᕐᕌᒍᑕᒫᓯᐅᑎᓂᑦ ᐅᓂᒃᑲᕆᐊᒃᓴ 

ᐋᖅᑭᐅᒪᑎᑦᑎᔨ ᐱᓕᕆᔪᓐᓇᓲᖑᕗᖅ ᐃᓚᖓᑦ 6−ᒦᑦᑐᖅ ᒪᓕᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ 
ᐊᑐᓕᖅᑎᑕᐅᓚᐅᖅᑐᖅ ᐄᐳᓗ 1, 2015.  ᐊᓕᐊᓇᐃᒍᓱᑦᑎᐊᓚᐅᖅᐳᖓ ᓯᕗᓪᓕᖅᐹᑦᑎᐊᖑᓪᓗᖓ ᑎᓕᐅᔭᐅᓚᐅᕋᒪ 
ᐋᖅᑭᐅᒪᑎᑦᑎᔨᒧᑦ ᐅᑭᐅᓄᑦ ᑕᓪᓕᒪᓄᑦ ᔮᓄᐊᓕ 5, 2015 ᐱᒋᐊᖅᓱᒍ.  ᐱᔭᑦᓴᖅᑖᖅᑎᑕᐅᑲᓐᓂᓚᐅᖅᑐᖓ ᑕᓪᓕᒪᓄᑦ-
ᐊᕐᕌᒍᓐᓄᑦ ᐃᓱᓕᕝᕕᓴᖃᖅᓱᓂ 2020. 

ᐱᓕᕆᖃᑦᑕᓚᐅᕐᓯᒪᔭᓐᓂᒃ ᐊᕐᕋᒍᑕᒫᖅᓯᐅᑎᓕᕆᓂᕐᒧᑦ ᐅᓂᑳᑦ, ᑲᒪᒋᔭᖃᕐᓂᐊᕐᑐᖓ: 

• ᐊᑐᐃᓐᓇᐅᑎᑦᑎᓂᕐᒧᑦ ᕿᒥᕐᕈᓂᕐᒥᑦ ᑭᓱ ᐱᒋᐊᕈᑕᐅᕙᖕᒪᖔᑕ ᐱᖁᔭᓂᑦ ᓱᕋᐃᓂᖅ ᐊᒻᒪᓗ ᖃᓄᖅ 
ᓴᕿᑕᐅᔪᓐᓇᕐᒪᖔᑕ 

• ᓇᓗᓇᐃᔭᒃᑭᑦ ᓴᐳᒻᒥᔾᔪᑕᐅᕙᒃᑐᑦ ᑭᐅᔾᔪᑎᓂᑦ ᐱᖁᔭᖅ ᐃᑲᔫᑎᐅᕙᒃᑐᓂᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑎᓂᑦ 
ᓴᕿᑕᐅᔪᑦ ᐱᖁᔭᓂᑦ ᓱᕋᐃᕙᒃᑐᓂᑦ, ᐊᒻᒪᓗ 

• ᐊᑐᐃᓐᓇᐅᑎᑦᑎᓂᖅ ᓇᐃᓴᖅᑕᐅᓂᑯᓂᑦ ᑐᓴᐅᒪᔾᔪᑎᓂᒃ ᖃᔅᓯᐅᓂᖏᓪᓗ ᑐᒃᓯᕋᖅᐸᒃᑐᑦ 
ᐅᖃᐅᔾᔭᕐᓂᖏᑦᑐᓂᑦ, ᕿᔅᓰ ᐊᑲᐅᖏᓕᐅᕈᑕᐅᔪᓂ ᓴᕿᑕᐅᓚᐅᕐᑐᑦ ᐊᒻᒪᓗ ᑭᓱ ᐊᑲᐅᖏᓕᐅᕈᑕᐅᔪᓄᑦ 
ᓴᕿᑕᐅᓚᐅᕐᐸᑦ. 

ᐊᒻᒪᓗᑦᑕᐅ ᐱᔭᒃᓴᖃᑎᓗᑕ ᐅᔾᔨᕈᓱᒍᑎᒃᓴᑦ, ᓄᐊᑦᑎᕙᓪᓕᐊᓪᓗᖓ ᐱᓕᕆᖃᑦᑕᖅᓯᔭᕐᓂᑦ ᐊᕐᕌᒍᑦ 7-ᐃᓗᐊᓂ, ᑭᓱ 
ᐱᐅᓯᕚᓪᓕᕈᓐᓇᕐᒪᖔ ᐊᕿᒃᑎᐋᓪᓕᕐᓗᒍ ᑐᕌᒐᕆᔭᕗᑦ ᐱᐅᓯᕚᓪᓕᖁᓪᓗᒍ ᐃᖃᓇᐃᔭᕐᑎᓪᓗ ᓴᐳᒻᒥᔭᐅᖁᓪᓗᒋᑦ 
ᑭᒃᑯᑐᐃᓐᓇᓗ. 

 

ᖃᓄᖅ ᓴᖅᑭᑎᑦᓯᔪᓐᓇᕐᓂᕐᒧᑦ ᐱᑦᓯᐊᖏᓐᓂᕐᒧᑦ 

ᐋᖅᑭᐅᒪᑎᑦᑎᔨ ᐱᓕᕆᐊᒃᓴᖃᖅᐳᖅ, ᓇᐃᓈᕐᓗᒍ, ᐸᓴᒋᔭᐅᔪᓂᒃ ᑐᓴᖅᑎᑕᐅᕙᒡᓗᓂ ᖃᐅᔨᓴᖅᐸᒡᓗᓂᓗ 
ᐱᑦᑎᐊᙱᓐᓂᐅᓚᐅᖅᑐᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  ᐱᑦᑎᐊᙱᑦᑐᒥᒃ ᖃᐅᔨᔭᐅᔪᖃᖅᐸᑦ, 
ᐅᓂᒃᒡᑲᓂᐅᕆᐊᖃᕋᔭᖅᐳᑦ ᐱᑦᑎᐊᙱᓐᓂᕆᔭᐅᔪᖅ ᑲᒪᒋᔭᐅᖁᓗᒍ.  ᐋᖅᑭᐅᒪᑎᑦᑎᔨ ᐊᑦᑕᕐᓇᙱᑎᑦᑎᓗᓂ 
ᐱᓕᕆᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᑦᑎᐊᙱᓐᓂᖅ ᐅᖃᐅᓯᕆᓂᐊᕐᓗᒍ 

ᖃᐅᔨᒃᑲᖅᑕᐅᔾᔪᑕᐅᔪᖅ ᓇᓗᓇᐃᕐᕕᒋᑦᑎᐊᕐᓗᒍ - ᓄᓇᕗᒻᒥᐅᓕᒫᓪᓗ - ᐅᖃᐅᓯᐅᔪᑦ ᖃᐅᔨᓴᖅᑕᐅᓂᐊᕐᓂᖏᓐᓂᒃ 
ᑲᒪᒋᔭᐅᑲᐅᑎᒋᓗᑎᒡᓗ, ᓱᓕᑦᑎᐊᕐᓗᑎᒃ ᐃᖏᕐᕋᑦᑎᐊᕐᓗᑎᒡᓗ. 

ᐱᑦᑎᐊᙱᓐᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᓇᓗᓇᐃᖅᓯᒪᕗᖅ.  ᐃᒪᓐᓇ ᑐᑭᖃᖅᐳᖅ ᐅᑯᐊ 
ᓇᓕᐊᑐᐃᓐᓇᖅ ᑎᑎᕋᖅᓯᒪᔪᓂ ᖃᓄᐃᓕᐅᖅᑐᖃᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᑕ ᐱᔪᓐᓇᕐᓂᕆᔭᖓᓂ ᐱᓕᕆᓗᓂ: 
 

(ᐃ) ᓯᖁᒥᑦᑎᔪᖅ ᐱᖁᔭᕐᒥᒃ ᒪᓕᒐᓕᐅᕐᕕᖕᒥ, ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᐅᕝᕙᓘᓐᓃᑦ ᒪᓕᒐᓕᐅᖅᑎᑦ 
ᑲᓇᑕᒥ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᒪᓕᒐᐃᑦ ᓇᓕᐊᖕᓂᑐᐃᓐᓇᖅ ᐱᖁᔭᕐᒥ 
ᐋᖅᑭᒃᑕᐅᔪᑦ; 
 
(ᐱ) ᒪᓕᑦᑎᐊᙱᑦᑐᑦ ᑎᓕᐅᕆᔾᔪᑕᐅᔪᓂᒃ ᒥᓂᔅᑕᒧᑦ ᐋᖅᑭᒃᑕᐅᔪᓂᒃ, ᒥᓂᔅᑕ ᑲᒪᒋᔭᒃᓴᓕᒃ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᕐᒥᒃ, ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐊᐅᓚᑦᑎᓂᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᐱᖁᑎᒋᔭᐅᔪᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᑉ ᑲᒪᒋᔭᖏᓐᓂᒃ; 
 
(ᑎ) ᐊᑐᕐᓂᕐᓗᒡᓗᓂ ᑭᒃᑯᓕᒫᑦ ᑮᓇᐅᔭᖁᑎᖏᓐᓂᒃ ᐅᕝᕙᓘᓐᓃᑦ ᑭᒃᑯᓕᒫᑦ ᐱᖁᑎᖏᓐᓂᒃ; 
 
(ᑭ) ᐱᐅᙱᑦᑐᒥᒃ ᐊᐅᓚᑦᑎᑦᑎᐊᖅᓯᒪᙱᓪᓗᓂ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ 
ᐃᖅᑲᓇᐃᔭᖅᑎᐅᑉ ᑲᒪᒋᔭᒃᓴᖏᓐᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᙱᑦᑐᑦ ᐅᔾᔨᖅᓱᙱᓪᓗᓂ ᐱᔮᕆᓗᓂᓘᓐᓃᑦ ᖁᔭᓈᖅᓯᓂᖓᓂᒃ ᓇᓗᓇᙱᓪᓗᓂ 
ᐊᐅᓚᑦᑎᐊᕈᑎᓄᑦ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ; 
 
(ᒋ) ᐸᒡᕕᓴᐃᓗᓂ ᐅᕝᕙᓘᓐᓃᑦ ᐅᖃᐱᓗᒡᓗᓂ 
ᐋᓐᓂᖅᓯᓗᓂᓘᓐᓃᑦ ᑭᓇᑐᐃᓐᓇᕐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᐅᙱᑦᑐᒥᒃ ᐅᕝᕙᓘᓐᓃᑦ ᓱᕋᐃᓗᓂ ᐃᓄᖕᓄᑦ 
ᐅᕝᕙᓘᓐᓃᑦ ᑳᓐᑐᓛᕆᔭᐅᔫᑉ ᐱᔪᓐᓇᐅᑎᖏᓐᓂᒃ 
ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔨᑦᑎᕋᖅᑐᒧᑦ 
ᐱᔨᑦᑎᕋᖅᑕᐅᔪᒧᓪᓘᓐᓃᑦ ᐅᕝᕙᓘᓐᓃᑦ ᑐᓴᒐᒃᓴᓂᒃ 
ᐱᔨᑦᑎᕋᕐᓂᐅᑉ ᒥᒃᓵᓄᑦ ᑭᓱᑐᐃᓐᓇᑦᑎᐊᓂᒃ 
ᐱᓕᕆᕝᕕᖕᒥᙶᖅᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ 
ᑎᒥᐅᔪᓄᑦ; 
 
(ᒥ) ᖃᓄᐃᓕᐅᕈᑎᖃᕐᓗᓂ ᖃᓄᐃᓕᐅᕈᑎᖃᙱᓪᓗᓂᓘᓐᓃᑦ 
ᐃᓅᓯᕐᒥᒃ ᐊᑦᑕᕐᓇᖅᑐᒦᑎᑦᑎᕐᔪᐊᓕᕐᓗᓂ ᐊᒻᒪ 
ᐊᑦᑕᕐᓇᖅᑐᒦᑎᑦᑎᓪᓚᕆᓕᕐᓗᓂ, ᖃᓄᐃᙱᑦᑎᐊᕐᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓄᖕᓂᒃ, 
ᑭᒃᑯᑐᐃᓐᓇᓂᒃ ᐃᓛᒃᑯᓪᓘᓐᓃᑦ ᐱᖁᑎᒋᔭᐅᔪᓂᒃ, ᐅᕝᕙᓘᓐᓃᑦ ᐊᕙᑎᑦᑎᓐᓄᑦ, ᑭᓯᐊᓂ ᐊᑦᑕᕐᓇᖅᑐᑦ 
ᐃᖅᑲᓇᐃᔭᖅᑎᒥᒃ ᐱᓕᕆᔪᖃᖅᑎᓪᓗᒍ ᐱᓕᕆᐊᒃᓴᒥᓂᒃ ᐅᕝᕙᓘᓐᓃᑦ ᐊᐅᓚᓂᕆᔭᖏᑦ; 
 
(ᓂ) ᐱᕐᔪᐊᕌᓗᖕᒥ ᓱᕋᐃᓗᓂ ᐱᒻᒪᕆᐅᒋᔭᐅᔪᓂᒃ ᐃᓕᖅᑯᓯᑦᑎᐊᕙᒋᔭᐅᔪᓂᒡᓗ; 
 
(ᓯ) ᖃᓄᑐᐃᓐᓇᖅ ᐊᑭᒋᐊᖅᑐᖃᖅᐸᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ;  
 

ᐋᖅᑭᐅᒪᑎᑦᑎᔨ 
ᖃᐅᔨᒋᐊᕐᕕᒃᓴᖅ 

Ethics.officer.nu@gmail.com 

ᐅᖃᓘᑖ: 844-ETHICS2 (844-
384-4272) 

(ᓱᒃᑲᔪᒃᑯᑦ) 844-384-4272 

mailto:Ethics.officer.nu@gmail.com

ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

(ᓕ) ᑐᒃᓯᕋᖅᑐᖃᕐᓗᓂ, ᖃᓄᐃᓕᐅᖁᔨᓗᓂ ᐅᕝᕙᓘᓐᓃᑦ ᑎᓕᐅᕆᓗᓂ ᐊᖓᔪᖅᑳᕆᔭᐅᔪᖅ, 
ᐊᐅᓚᑦᑎᔨᒻᒪᕆᐅᔪᕐᓘᓐᓃᑦ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎᒥᓪᓘᓐᓃᑦ ᐊᓯᒥᓄᑦ ᐃᓄᖕᒧᑦ 
ᐱᑦᑎᐊᙱᖁᔭᐅᓗᓂ ᖁᓛᓂ ᐅᖃᐅᓯᐅᓯᒪᔪᒥᑦ. 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ ᓇᓗᓇᐃᖅᓯᒪᕗᖅ ᐃᖅᑲᓇᐃᔭᖅᑎᑦ ᒪᓕᒃᐸᓪᓕᐊᔭᕆᐊᖃᖅᑕᖏᓐᓂᒃ 
ᐱᑦᑎᐊᙱᓐᓂᐅᑐᐃᓐᓇᕆᐊᓕᖕᒥᒃ ᐅᖃᐅᓯᖃᕈᒪᔪᖃᖅᐸᑦ.  ᓯᕗᓪᓕᕐᒥ ᐱᓇᔪᒐᓱᑦᑎᐊᕆᐊᖃᖅᐳᖅ 
ᐅᖃᐅᓯᕆᓂᐊᖅᑕᒥᓂᒃ ᐱᔪᓐᓇᐅᑎᖃᖅᑎᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ.  ᐅᑯᐊ ᐱᖃᓯᐅᑎᓪᓗᒋᑦ: 
 

• ᐊᐅᓚᑦᑎᔨᒻᒪᕆᒃ 
• ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᐊᖓᔪᖅᑳᖓ 
• ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
• ᐊᓯᖏᓪᓗ ᒥᓂᔅᑕᐅᑉ ᑐᒡᓕᖏᑦ ᓈᒻᒪᒐᓱᒋᔭᖏᑦ 

 
ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕈᓐᓇᕆᕗᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᐸᑕ 
ᑕᐃᒪᐃᓕᐅᕆᐊᖃᕐᓂᖏᓐᓂᒃ ᓄᖅᑲᖅᑎᑦᑎᓇᓱᒡᓗᑎᒃ ᐃᓅᓯᕐᒧᑦ ᖁᐊᖅᓵᕐᓇᓕᒑᔪᓂᒃ, ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓄᖕᒥᒃ ᐅᕝᕙᓘᓐᓃᑦ ᐱᖁᑎᓄᑦ ᐊᕙᑎᒧᓪᓗ ᖁᐊᖅᓵᕐᓇᓕᒑᔪᓂᒃ. 
 
ᐅᓪᓗᑦ 30 ᐊᓂᒍᖅᐸᑦ ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᖅᑐᖃᓚᐅᕐᓗᓂ, ᐱᔪᓐᓇᐅᑎᖃᖅᑎᐅᔪᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐱᒋᐊᖅᑎᑦᑎᑦᑎᐊᖅᓯᒪᙱᓐᓂᖏᓐᓂᒃ ᖃᐅᔨᓴᕆᐊᓕᖕᒥᒃ ᐋᖅᑭᒋᐊᖅᓯᓂᕐᒥᓪᓗ, ᑕᐃᒪᓕ 
ᐋᖅᑭᐅᒪᑎᑦᑎᔨᒧᑦ ᐅᖃᐅᓯᐅᔭᕆᐊᖃᓕᖅᐳᖅ.  ᒫᓐᓇᐅᔪᖅ, ᐋᖅᑭᐅᒪᑎᑦᑎᔨ ᖃᐅᔨᓴᖅᑎᑦᑎᓯᒋᐊᖃᑦᑕᕐᓂᐊᖅᐳᖅ, 
ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᐊᓚᐅᖅᖢᑎᐅᒐᔪᒃᑐᑦ ᐅᖃᐅᓯᐅᔪᖅ ᓇᓗᓇᐃᖅᑕᐅᖁᓪᓗᒍ, ᓇᓗᓇᕈᓐᓃᖅᐸᑦ, 
ᐱᑦᑎᐊᙱᓐᓂᕋᖅᑕᐅᓕᕋᔭᖅᐳᖅ.  ᐊᓯᐊᒍᓪᓕ, ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᖅᐳᖅ: 
 

• ᐋᖅᑭᒃᓯᓇᓱᒃᐸᒡᓗᓂ ᐊᑲᐅᙱᓕᐅᕈᑎᑕᖃᓕᕌᖓᑦ 
• ᐊᑲᐅᙱᓕᐅᕈᑕᐅᔪᖅ ᐅᖃᐅᓯᕆᕙᒡᓗᒍ ᐊᑲᐅᙱᓕᐅᕈᑎᒧᑦ ᐋᖅᑭᒋᐊᕈᑕᐅᒃᑲᓐᓂᕈᓐᓇᖅᑐᒥᒃ 
• ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᒃᑐᖃᓚᐅᖅᖢᓂ, ᐋᖅᑭᒃᓯᓕᕐᓗᓂ ᖃᐅᔨᓴᖅᑕᐅᒋᐊᑐᙱᓐᓂᖓᓂᒃ 

ᐅᕝᕙᓘᓐᓃᑦ ᓈᒻᒪᖕᓂᖓᓂᒃ ᑕᐃᒪᐃᒻᒪᑦ ᖃᐅᔨᓴᖅᑕᐅᖁᔨᔪᓐᓃᕐᓗᓂ 
• ᑕᒪᓐᓇ ᑲᒪᒋᔭᐅᑎᓪᓗᒍ ᐊᓯᖏᓐᓄᑦ ᐱᔪᓐᓇᐅᑎᖃᖅᑎᑕᐅᖕᒥᔪᓄᑦ. 

 
ᐋᖅᑭᐅᒪᑎᑦᑎᔨ ᐊᔾᔨᒌᙱᑦᑐᓂᒃ ᖃᐅᔨᓴᖁᔨᔪᓐᓇᕐᓂᖃᖅᐳᖅ ᐊᒻᒪ ᓇᓗᓇᐃᕈᑎᒃᓴᓂᒃ ᑲᑎᖅᓱᐃᔪᓐᓇᖅᖢᓂ.  ᐅᑯᓂᖓᓗ 
ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓕᐅᕈᓐᓇᖅᖢᓂ ᑕᐅᑐᒃᑐᕕᓂᕐᓂᒃ ᐊᒻᒪ ᓇᓗᓇᐃᕈᑎᒃᓴᖏᓐᓂᒃ ᑐᓂᓯᔭᕆᐊᖃᖅᑎᖦᖢᒋᑦ 
ᐊᒻᒪ ᑎᑎᖅᑲᓂᒃ ᐱᔪᒪᔪᓐᓇᐅᑎᖃᖅᖢᓂ ᓴᖅᑭᑎᑕᐅᓂᐊᖅᑐᓂᒃ.  ᐋᖅᑭᐅᒪᑎᑦᑎᔨ ᐃᒪᐃᓕᐅᕈᓐᓇᕆᕗᖅ, 
ᖃᐅᔨᓴᖅᑐᖃᖅᑎᓪᓗᒍ, ᑭᐊᑐᐃᓐᓇᐅᑉ ᐃᒡᓗᕐᔪᐊᖓᓄᑦ ᐃᓯᕈᓐᓇᖅᐳᖅ ᐱᓕᕆᕝᕕᒋᔭᐅᔪᒧᑦ ᑭᒃᑯᑐᐃᓐᓇᑦ 
ᑎᒥᖓᓄᓪᓘᓐᓃᑦ ᐃᓯᖅᑕᐅᓯᒪᔪᒧᑦ.  ᐋᖅᑭᐅᒪᑎᑦᑎᔨ ᐃᓱᒪᓕᐅᕆᓂᐊᖅᐳᖅ ᖃᐅᔨᓴᖅᑐᖃᕐᓂᐊᕐᒪᖔᑦ ᐃᒻᒥᒃᑰᕐᓗᑎᒃ 
ᐅᕝᕙᓘᓐᓃᑦ ᑭᒃᑯᑐᐃᓐᓇᓅᖓᓗᓂ.  ᓯᕗᓕᖅᑎᐅᔪᖅ ᐱᓕᕆᖃᑕᐅᔭᕆᐊᖃᖅᐳᖅ ᐊᒻᒪ ᓇᓗᓇᐃᖅᓯᕙᒡᓗᓂ 
ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒌᒋᐊᖃᕐᓂᖏᓐᓂᒃ ᖃᐅᔨᓴᖅᑎᓪᓗᒋᑦ ᐋᖅᑭᐅᒪᑎᑦᑎᔨ.  ᑕᐃᒪᐃᓕᐅᙱᑦᑐᑦ ᐱᖁᔭᕐᒥᒃ 
ᓱᕋᐃᓂᐊᖅᐳᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ ᑎᑭᖦᖢᒍ.  ᐃᖅᑲᓇᐃᔭᖅᑎ ᑐᑭᓯᒋᐊᕈᑎᒃᓴᓂᒃ 
ᓴᖅᑭᑎᑦᑎᔭᕆᐊᖃᖅᐳᖅ ᐋᖅᑭᐅᒪᑎᑦᑎᔨᒧᑦ ᑐᒃᓯᕋᖅᑕᐅᔪᓂᒃ.  ᑐᓂᓯᙱᒃᑯᓂ ᐱᖁᔭᕐᒥᒃ ᓱᕋᐃᓂᐊᖅᐳᖅ 
ᐊᑭᓖᑎᑕᐅᔪᓐᓇᖅᖢᓂᓗ $5,000-ᒧᑦ ᑎᑭᖦᖢᒍ. 
 
 
ᓴᐳᔾᔭᐅᓯᒪᓂᖅ ᐊᑭᒋᐊᖅᑕᐅᓂᕐᒧᑦ 

______________________ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 
ᒪᓕᒐᕐᒥᒃ ᓱᕋᐃᓂᐅᕗᖅ ᐃᓄᖕᒥᒃ ᓱᒋᐊᖅᑕᐅᑎᑦᑎᓗᓂ ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕐᓂᕐᒧᑦ ᐊᑭᓖᑎᑕᐅᔪᓐᓇᖅᖢᓂᓗ 
$10,000-ᒧ ᑎᑭᓪᓗᒍ.  ᑖᓐᓇ ᐃᒪᓐᓇ ᑕᐃᔭᐅᓪᓗᓂ ᐊᑭᒋᐊᕐᓂᖅ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ 
ᖃᓄᐃᓕᐅᖅᑕᐅᔪᓐᓇᖅᖢᓂᓗ, ᑲᑉᐱᐊᓵᖅᑕᐅᓗᓂ ᐅᕝᕙᓘᓐᓃᑦ ᓄᖅᑲᖓᑎᑦᑎᓚᐅᑲᒡᓗᑎᒃ, ᐊᒃᐸᖅᑎᑦᑎᓗᓂ, 
ᐊᓂᑕᐅᓗᓂ, ᖁᔭᓈᖅᑕᐅᓗᓂ, ᓄᖅᑲᖅᑎᑦᑎᓗᑎᒃ, ᐃᓕᕋᑦᑖᕐᓗᒍ, ᑎᓕᐅᕐᓗᒍ, ᐲᖅᑕᐅᑎᓪᓗᒍ, ᑳᑦᑐᓛᒥᒃ 
ᐲᖅᑎᑦᑎᓗᓂ ᐃᓄᒃ ᐱᓕᕆᔨᐅᓗᓂ ᐱᔾᔪᑎᖃᙱᓪᓗᓂ, ᐱᒋᐊᖅᑎᑦᑎᓗᓂ ᐃᖅᑲᖅᑐᐃᕕᖕᒧᐊᖅᑎᑦᑎᓗᑎᒃ ᑮᓇᔭᐅᑎᒍᑦ 
ᐊᑭᓖᖁᔨᓗᓂ ᐊᓯᐊᓂᒡᓘᓐᓃᑦ ᓱᒋᐊᑕᐅᑎᑦᑎᓗᓂ ᐅᕝᕙᓘᓐᓃᑦ ᐃᓄᖕᒥᒃ ᐊᔾᔨᒋᔭᐅᑎᑦᑎᙱᓪᓗᓂ ᐱᑦᑎᐊᙱᓐᓂᕐᒥᒃ 
ᐅᖃᐅᓯᖃᕐᓂᖓᓄᑦ ᑕᐃᔅᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ ᐃᓄᒃ ᖃᐅᔨᓴᖃᑕᐅᓚᐅᕐᓂᖓᓄᑦ ᓴᖅᑭᑕᐅᔪᒥᒃ ᐊᓯᖓᓄᑦ 
ᐃᓄᖕᒧᑦ. 
 
ᐃᖅᑲᓇᐃᔭᖅᑏᑦ ᑕᑎᒃᓴᕈᓐᓇᖅᐳᑦ ᐋᖅᑭᐅᒪᑎᑦᑎᔨᒧᑦ ᐅᐸᒡᓗᑎᑦ ᐅᒃᐱᕈᓱᒃᑯᑎᒃ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ; 
ᐱᓕᕆᕝᕕᒋᔭᐅᔪᒥ ᖁᐊᖅᓵᕐᓇᖅᑐᒦᑎᑕᐅᔪᖃᕐᓂᕋᐃᔪᒥ ᐅᖃᐅᓯᐅᔪᖃᖅᑐᖃᖅᑳᕆᐊᖃᙱᑦᑐᖅ.  ᐋᖅᑭᐅᒪᑎᑦᑎᔨ 
ᐅᖃᐱᓗᒃᑐᖃᖅᐸᑦ ᖃᐅᔨᓴᕆᐊᖃᓕᕋᔭᖅᐳᖅ ᑕᐃᒪᓐᓇᑦᑕᐅᖅ ᐱᑦᑎᐊᙱᑦᑐᖃᕐᓂᖓᓂᒃ ᐅᖃᐅᓯᐅᔪᖃᖅᐸᑦ 
ᖃᐅᔨᓴᕐᓂᕆᕙᒃᑕᒥᓂᒃ. 
 
ᐋᖅᑭᐅᒪᑎᑦᑎᔨ ᐅᖃᐱᓘᑕᐅᔪᒥᒃ ᐱᔭᕇᖅᓯᒃᐸᑦ ᐋᖅᑭᒋᐊᖅᑕᐅᓂᖓ ᐱᓪᓚᕆᐅᓂᖓᓂᒃ, 
ᐃᓂᖅᑎᖅᑕᐅᔭᕆᐊᖃᓕᕋᔭᖅᐳᖅ ᑕᐃᓐᓇ ᐃᓄᒃ ᖃᓄᐃᓕᐅᖅᓯᔪᕕᓂᖅ ᖁᐊᖅᓵᕐᓇᖅᑐᒦᑎᑦᑎᓪᓗᓂ ᐊᓯᖏᓐᓂᒡᓗ 
ᐱᓕᕆᓗᓂ ᐃᓕᖅᑯᓯᐅᔭᕆᐊᖃᖅᑐᓕᕆᔨᐅᑉ ᐊᑐᖁᔭᖏᓐᓂᒃ ᐃᓄᖕᒧᑦ ᐅᖃᐱᓗᒃᑐᒧᑦ ᐊᓯᐅᔨᔭᐅᔪᑦ ᓱᕋᒃᑕᐅᔪᓪᓘᓐᓃᑦ 
ᑲᒪᒋᔭᐅᓗᑎᒃ. 
 
ᐊᓯᖏᑦ ᐋᖅᑭᐅᒪᑎᑦᑎᔨᒧᑦ ᐊᑐᖁᔭᐅᔪᑦ ᐱᓕᕆᐊᖑᙱᑉᐸᑕ, ᓯᕗᓕᖅᑎᒋᔭᐅᔪᖅ ᐊᒻᒪ ᒥᓂᔅᑕ ᐊᔪᕆᖅᓲᔾᔨᓯᒪᔪᒥᒃ 
ᑐᓂᓯᔭᕆᐊᖃᖅᐳᖅ ᐋᖅᑭᐅᒪᑎᑦᑎᔨᒧᑦ ᐊᓯᖏᓐᓂᒡᓗ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐅᖃᖅᓯᒪᓗᓂ, ᐱᑕᖃᖅᐸᑦ, 
ᐱᓕᕆᐊᖑᓂᐊᖅᐳᑦ ᐊᑐᖁᔭᐅᔪᑦ ᑲᒪᒋᔪᒪᓪᓗᒋᑦ. 
 
 
ᓴᖅᑭᑦᑎᓂᖅ ᐊᒻᒪ 
ᖃᐅᔨᓴᕐᓂᖅ 

ᖁᓛᓂ 
ᐅᖃᖅᓯᒪᖕᒪᑦ, ᐃᖅᑲᓇᐃᔭᖅᑏᑦ ᐱᓕᕆᕝᕕᖕᒥᓂ ᐱᑦᑎᐊᙱᑦᑐᖃᖅᐸᑦ ᐅᖃᐅᓯᖃᕆᐊᖃᕐᓂᖏᓐᓂᒃ ᐋᖅᑭᐅᒪᑎᑦᑎᔨᒧᑦ 
ᑐᓴᖅᑎᑦᑎᓚᐅᙱᓐᓂᖏᓐᓂᒃ.  ᐱᓕᕆᕝᕕᖕᒥ ᐱᓕᕆᔩᑦ ᐅᕙᓐᓂᑦ ᖃᐅᔨᒃᑲᐃᖃᑦᑕᖅᑐᑦ ᐱᓕᕆᕝᕕᒃᑎᒍᑦ ᓴᖅᑭᑕᐅᔪᓂᒃ 
ᑭᓯᐊᓂ ᖃᐅᔨᓴᕈᓐᓇᙱᓐᓇᒪ ᑭᓯᐊᓂ ᓴᖅᑭᑕᐅᔪᖅ ᐅᕙᓐᓄ ᐊᖅᑕᐅᒃᐸᑦ, ᐃᒻᒪᖄ ᐅᓪᓗᑦ 30 ᐊᓂᒍᓚᐅᖅᑎᓪᓗᒋᑦ.  
2021-22−ᒥ, ᖃᐅᔨᒃᑲᖅᑕᐅᓚᐅᖅᐳᖓ ᐱᓕᕆᕝᕕᖕᒥ ᐊᑕᐅᓯᕐᒥ ᓴᖅᑭᖅᑕᐅᔪᒥ ᑲᔪᓯᓂᖅᑕᖃᓚᐅᖏᑦᑐᖅ 
ᓴᖅᑭᑎᑦᓯᓂᕐᒧᑦ ᐋᖅᑭᐅᒪᑎᑦᑎᔨᒧᑦ.  ᐊᔾᔨᒌᖏᓐᓂᖏᑦ ᐊᑕᐅᓯ ᐊᕐᕌᒎᓚᐅᕐᑐᒥᑦ 2020-21, ᒪᕐᕉᒃ 2019-20, ᑎᓴᒪᑦ 
2018-19 ᐊᑕᐅᓯᖅ 2017-18, ᒪᕐᕉᒃ 2016-17 ᐊᒻᒪᓗ ᐱᖑᓱᑦ 2015-16. 

ᐊᑐᖅᑎᓪᓗᒍ 2021-22, ᑎᓴᒪᓂᒃ ᐱᑦᑎᐊᙱᔾᔪᑕᐅᔪᓂᒃ ᑐᓴᖅᑎᑕᐅᓚᐅᖅᐳᖓ.  ᑎᑎᕋᖅᑕᐅᓯᒪᔪᖅ ᓴᕿᔮᖅᑎᑦᑎᕗᖅ 
ᐊᔾᔨᒌᖕᓂᖏᓐᓂᒃ ᓈᓴᖅᑕᐅᓯᒪᒧᑦ ᐊᕐᕌᒎᓚᐅᕐᑐᓂᑦ, ᐱᒋᐊᓚᐅᕐᑐᖅ 2015-16, ᑭᖑᓪᓕᖅᐹᒥᑦ ᐋᕿᒋᐊᕈᑎᐅᓚᐅᕐᑐᑦ 
ᐊᑲᐅᖏᓕᐅᕈᑕᐅᔪᓂᑦ ᐋᖅᑭᐅᒪᑎᑦᑎᔨᒧᑦ ᐊᑐᐃᓐᓇᐅᓚᐅᕐᑐᖅ ᓄᓇᕗᒻᒥᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑎᓂᑦ. 

 

ᑐᑭᓯᒋᐊᒃᑲᓂᕈᒪᒍᕕᑦ: 

https://www.gov.nu.ca/iu/kiinaujalirijikkut/information/aaqkiumatittiji  

https://www.gov.nu.ca/iu/kiinaujalirijikkut/information/aaqkiumatittiji

______________________ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 

 

ᒪᕐᕉᒃ ᓴᖅᑭᖅᑕᐅᔪᖅ ᓄᑖᒧᑦ ᒪᒃᐱᒐᕐᒧᑦ ᑎᑎᕋᖅᓯᓂᖅ ᐊᕐᕌᒍᒋᓚᐅᖅᑕᑦᑎᓐᓂᑦ  ᑕᒃᑯᐊ ᑕᒪᒃᑮ, ᐱᔪᒃᓯᖅᖢᖓ 
ᐊᑲᐅᖏᓕᐅᕈᑕᐅᔪᑦ ᓇᓗᓇᐃᖅᑕᐅᓚᐅᖏᖅᑐ ᓱᓕ.  ᐅᑯᐊ ᓇᐃᓪᓕᒋᐊᖅᑕᐅᓯᒪᔪᑦ ᒪᕐᕉᒃ ᖃᓄᐃᓐᓂᐅᓚᐅᖅᑐᒧᑦ: 

 

• ᓯᕗᓪᓕᖅᐹ ᓇᓗᓇᐃᕐᓗᒍ ᐅᓄᕐᑐᒐᓚᖕᓂᑦ ᐊᒃᓱᕈᕐᓇᕈᓘᔭᕐᑐᓂᑦ ᐸᓯᔭᐅᔾᔪᑎᖃᖢᓂ.  ᓇᐃᓈᕐᓗᒍ, ᐃᓚᖏᑦ 
ᐸᓯᔭᐅᔾᔪᑎᒃᓴᑦ ᐊᐱᖁᑕᐅᓚᐅᕐᒪᑕ ᐊᔪᖏᓐᓂᕆᔭᖏᑦ ᐱᔪᓐᓇᕐᑕᖏᑦ ᓇᓗᓇᐃᕐᑕᐅᓪᓗᑎ ᐊᖓᔪᖄᖓᑕ, 
ᐅᖃᐅᓯᕆᓪᓗᓂᐅᒃ ᑭᒃᑯᑐᐃᓇᐃᑦ  ᐊᑦᑕᓇᑐᒦᖁᓇᒋᑦ ᑕᓐᓇ ᐊᑦᑕᓇᕐᑐᒦᑎᑦᑎᓚᐅᕐᒪᑦ.   ᐅᓄᖅᑐᒐᓚᑦ 
ᐱᓕᕆᐊᖑᔪᑦ ᖃᐅᔨᔭᐅᓚᐅᕐᒪᑕ ᐅᖃᐅᓯᐅᔪᑦ ᖃᓄᐃᓕᐅᕐᑕᐅᖁᔭᖏᑦ ᐱᓕᕆᑦᑎᐊᒃᑲᓐᓂᕈᓐᓇᓚᐅᕐᑑᒐᓗᐊ 
ᐊᓯᐊᒍᓪᓗ.  ᐅᖃᐅᓯᐅᔪ ᐅᖃᒃᑲᓐᓂᑦᖅᖢᓂ ᐊᖓᔪᖅᑳᖓ, ᐱᖃᑎᖃᖅᖢᓂ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖃᓇᐃᔭᖅᑎᖓᓂ, ᑕᐃᒪᖓᓕᒪᕈᔪᒃ ᐊᖏᑕᐅᖃᑦᑕᓚᐅᖏᒻᒪᑦ ᐅᖃᐅᓯᐅᔫᑉ ᓄᖅᑲᖓᔾᔪᑎᒋᔪᒪᔭᖏᑦ, 
ᐊᓯᖏᓐᓂᒡᓗ ᐃᖃᓇᐃᔭᖓᓂᑦ ᐱᓕᕆᐊᖃᕈᒪᓪᓗᓂ ᐃᒡᓗᑖᕋᓱᒃᖢᓂᓗᓐᓃ, ᑕᐃᒪᐃᑎᓪᓗᒍ ᐊᔾᔨᖏᓐᓂ 
ᐱᔭᐅᔪᒪᔪᑦ ᐃᖃᓇᐃᔭᖅᑎᓂᑦ ᐊᖏᖅᑕᐅᕙᒃᖢᑎᑦ.  ᐅᖃᐅᓯᐅᔪ ᐅ ᓇᓗᓇᐃᖅᖢᓂ ᑕᓐᓇ ᐊᖓᔪᖄᕆᔭᖓ 
ᓯᖕᓇᖃᑦᑕᓚᐅᕐᒪᑦ ᐃᖃᓇᐃᔮᒥᓂᒃ ᐱᓕᕆᔪᓐᓇᑦᑎᐊᕐᓂᖓᓂᑦ.  ᑭᖑᓪᓕᖅᐹᒥᑦ, ᐅᖃᐅᓯᐅᔫᑉ ᑲᖐᒋᔭᐅᔾᔪᑎᖓ 
ᑕᓐᓇ ᐊᖓᔪᖄᖓ ᐊᖏᕈᓐᓇᓚᐅᖏᒻᒪᑦ ᐃᖅᑲᓇᐃᔭᕐᑎᑖᑲᓂᕆᐊᒃᓴ ᑭᓯᐊᓂ ᑖᓐᓇ ᑲᓇᑕᒥᖔᑐ 
ᓄᓇᖃᖃᓯᒪᔪᑦᓂ ᒥᑭᒡᓕᑎᑎᕙᒃᖢᓂ ᐃᖃᓇᐃᔭᖅᑎᐅᖃᑎᒥᓂ.  ᑕᒃᑯᐊ ᐅᖃᐅᓯᐅᔪᑦ ᑲᑎᕐᓱᖢᒋᑦ ᑲᖐᒋᔭᐅᔾᔪᑎᑦ 
ᑕᐃᒪ, ᐃᖃᓇᐃᔭᕕᐅᑉ ᑲᑐᔾᔨᖃᑎᒌᖏᑦ ᐊᐅᓚᓂᖃᖅᑎᐊᓚᐅᖏᒻᒪᑦ. 
 
ᐃᖃᓇᐃᔭᖅᑎᑎᔨ ᓴᕿᑎᑎᓚᐅᕐᒪᑦ ᓇᓗᓇᐃᕐᖢᓂ ᐊᖓᔪᖅᑳ ᓈᒻᒪᒃᑐᒥᑦ ᐱᔪᓐᓇᓂᕆᔭᖓ ᐊᒻᒪᓗ, 
ᓇᒻᒪᒃᑑᓚᐅᖅᐳᑦ, ᓯᓚᑖᓂ ᑳᓐᑐᕌᒃ ᑲᓇᑕᒥᙵᕐᑐᑦ ᑕᕆᐅᑉ ᐊᑭᐊᓂᖓᕐᑐᓪᓗ ᐱᓕᕆᐊᕆᔭᖏᑦ 
ᓈᒻᒪᓚᐅᖅᑐᑦ.  ᐃᖃᓇᐃᔭᕐᑎᑎᔪᖅ ᓴᖅᑭᑎᑎᒃᑲᓂᓚᐅᕐᐳ ᓇᓗᓇᐃᕐᓯᓪᓗᓂ ᐊᖏᖅᑕᐅᖏᔾᔪᑎᒋᓚᐅᑕᖏᑦ 
ᓄᖃᖓᔾᔪᑎᒋᔪᒪᔭᖏᑦ ᐅᖃᐅᓯᐅᔫᑉ ᒪᓕᓚᐅᖅᑐᑦ ᐊᑐᐊᒐᖏᓐᓂᑦ, ᒪᓕᑦᑎᐊᖢᓂ ᐊᐅᓚᓂᕆᔭᐅᔪᓂᑦ 
ᐊᒃᑑᑎᓚᐅᖏᒻᒪᑦ ᐊᑭᕋᖅᑐᖏᖢᓂ ᑖᓱᒧᖓ ᐅᖃᐅᓯᕆᔭᐅᔪᒧᑦ.  ᑭᖑᓪᓕᖅᐹᒥᑦ, ᐊᖓᔪᖃ 

______________________ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᒥᑭᒡᓕᑎᖅᑎᓚᐅᖏᒻᒪᑦ ᐃᖃᓇᐃᔭᕐᑎᖏᓐᓂᑦ ᐃᓚᐃᓐᓇᕐᓯᐅᖏᓐᓂᖓᓂᓗ ᑭᓇᐅᒐᓗᐊᖅᐸᑦ, ᖃᐅᔨᑎᑎᑲᓂᖢᓂ 
ᐃᖃᓇᔭᑎᓂ ᐊᖓᔪᖃᕐᓗ ᐊᖓᔪᖃᐅᓯᓚᐅᖏᒻᒪᑦ ᐃᖃᓇᐃᔭᕐᑎᒥᓄ  
 
ᐅᓂᒃᑳᓐᓂᑦ, ᐅᖃᖃᐅᒐᒪ ᐊᑐᖅᑕᐅᕙᒃᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᐊᐅᓚᔾᔪᑎᖏ 
ᐊᑐᖅᑕᐅᔪᑦ ᐃᖃᓇᐃᔭᖅᑎᓄᑦ ᓄᓇᕗᒥᑦ ᐃᖅᑲᓇᐃᔭᖅᑏᑦ ᐊᑦᑕᓇᑐᒥᖁᓇᒋᑦ, ᐅᓗᕆᐊᓇᖅᑐᒦᖁᓇᒋᓗ 
ᐊᓐᓂᕐᓇᑦᑐᓂᓪᓗ ᐊᑐᖁᓇᒋᑦ ᑕᒪᒃᑯᐊ ᖃᓄᐃᓕᐅᕈᑕᐅᔪᑦ ᓇᒻᒪᑦᑎᐊᕐᑐᒃᑯᑦ ᐱᓕᕆᐊᖑᓗᑎᑦ.  ᑕᒪᓐᓇ 
ᐱᔾᔪᑕᐅᖏᒻᒪ ᐊᐅᓚᔾᔪᑎᖓ ᖃᐅᔨᔪᑎᒃᓴᐅᖕᒪ ᐃᖃᓇᐃᔭᖅᑎ ᐱᓕᕆᑦᐊᕋᓗᐊᕐᒪᖔ ᐅᕙᓗᓐᓂᑦ 
ᐱᓕᕆᑦᑎᐊᒃᑲᓐᓂᕈᓐᓇᕐᒪᖔ.  ᑕᒪᓐᓇ ᐊᐅᓚᓂᕆᔭᐅᕙᒃᑐᖅ ᖃᓄᖅ ᐱᓕᕆᑦᑎᐊᖅᑐᖃᕐᒪᖔᑦ ᖃᐅᔨᓴᕐᓂᖅ 
ᐃᖃᓇᐃᔭᖅᑎᓄᑦ ᐱᓕᕆᐊᖑᕙᖕᒪᑦ ᐊᐅᓚᑦᑎᔨᓄᑦ.  ᐊᔾᔨᐸᓗᐊᓂᑦ, ᖁᑦᑎᖕᓂᕐᓴᒧᑦ ᐅᓐᓂᕐᓗᒐᒃᓴᐅᖕᒪ 
ᐊᑐᖅᑕᐅᕙᒃᑐᑦ ᐃᖃᓇᐃᔭᖅᑎᓄᑦ ᑭᒡᒐᖅᑐᐃᔨᓄᑦ ᐅᕝᕙᓗᓪᓂᑦ ᐃᓂᖅᑎᕆᓂᕐᒧᑦ. 
 
ᑕᐃᒪᐃᒻᒪ ᐊᖏᖏᑉᐳᖓ ᐅᖃᕆᐊᒃᓴᖅ ᑖᓱᒧᖓ ᐱᓕᐱᕆᐊᖑᔾᔪᑕᐅᔪᒧᑦ ᐃᒃᐱᒋᑦᑎᐊᕐᓗᒍ ᑕᓐᓇ 
ᐅᓐᓂᕐᓗᒍᑕᐅᔪ ᐊᖓᔪᖅᑳ.  ᑖᓐᓇ ᐱᓕᕆᐊᕿᖃᑦᑕᕐᑕᒪ ᓯᓚᑖᓂᒻᒪᑦ ᐱᓕᕆᐊᒃᓴᑦᑎᓐᓄ.  ᑭᓯᐊᓂᓕ, 
ᐅᓐᓂᕐᓘᑕᐅᔪᖅ ᐱᔾᔪᑎᖃᓗᐊᑦᑎᐊᖏᑦᑐᓂᑦ ᓴᖅᑭᑦᑐᖃᓚᐅᕐᒪᑦ ᓇᓃᓐᓂᖓᓂᑦ ᐊᑦᑕᕐᓇᖅᑐᒥᑎᑎᓂᖅ 
ᑭᒃᑯᑐᐃᓐᓇᕐᓄᑦ ᑕᒪᓐᓇ ᐱᓕᕆᐊᒃᓴᑦᑕ ᐃᓗᐊᓃᒪᕆᖕᒪᑦ.  ᑭᓯᐊᓂᓕ, ᐅᓗᕆᐊᓇᖅᑐᑦ ᐸᓯᔾᔪᑕᐅᔪᑦ 
ᓴᖅᑮᑦᑎᐊᕆᐊᖃᖅᒪᑦ ᖃᐅᔨᓚᕐᖢᖓᓗ ᓴᕿᑎᑕᐅᓚᐅᖏᑦᑐᑦ.  ᑕᐃᒪᐃᓐᓂᖓᓄᑦ ᐅᓐᓂᕐᓗᒃᑐᖅ ᐊᒻᒪᓗ ᑕᓐᓇ 
ᐊᖓᔪᖅᑳ ᐊᔾᔨᒌᖏᑕᖓᓂᑦ ᐃᓱᒪᒋᔭᖃᓚᐅᕐᒪᑦ ᐊᑲᐅᓂᖅᐹᒥᑦ ᑲᔪᓯᖁᓪᓗᒍ ᑕᒃᑯᓄᒐ ᐱᓕᕆᐊᒃᓴᐅᔪᑦ 
ᓴᖅᑭᔾᔪᑕᐅᖕᒪᑦ ᑕᒻᒪᓚᐅᖏᓐᓂᖓᓂ.  ᐸᓯᔭᒃᓴᐅᔾᔪᑎᒃᓴᒥᑦ ᓴᖅᑭᑦᑐᖃᓚᐅᖏᒻᒪᑦ ᐃᓱᒪᓕᐅᕈᑕᐅᓕᓚᐅᖅᐳ 
ᑲᑐᔾᔨᖃᑎᒌᖑᔪ ᐊᖓᔪᖅᑲᖃᕕᖓᓂ ᓴᖅᑭᑦᑐᖃᓚᐅᖏᒻᒪ ᑭᓱᑐᐃᓐᓇᓂᑦ ᐅᖃᐅᓯᐅᔪᒥᒃ 
ᐊᐅᓚᑦᑎᑦᑎᐊᖏᓐᓂᖅᒥᑦ ᐊᑦᑕᓇᓂᖓᓂᓗ ᑭᒃᑯᑐᐃᓐᓇᕐᓄᑦ. 
 
ᐸᓯᓯᔾᔪᑏᑦ ᑭᒃᑯᑐᐃᓐᓇᐃᑦ ᐊᑦᑕᓇᑐᒥᓂᖏᓐᓂ ᑕᓐᓇ ᐊᖓᔪᖅᑳᕆᔭᐅᔪᖅ ᑐᓂᓯᑦᑎᐊᓚᐅᖏᒻᒪ 
ᐊᔪᖏᔾᔪᑎᖏᓐᓂᑦ ᑲᖐᒋᔾᔪᑕᐅᓚᐅᑐᖅ.  ᐃᓚᒋᐊᒃᑲᓐᓂᕐᓗᒍ, ᐃᖃᓇᐃᔭᕐᕕᐅᔪᖅ ᓴᖅᑭᑎᑦᑎᓚᐅᖅᐳ 
ᓇᒻᒪᒃᑐᓂᑦ ᐊᑐᓚᐅᕐᓂᖓᓂᑦ ᒪᓕᒋᓂᑦ ᐊᑐᑦᑎᐊᓚᐅᕐᒪᑦ ᑖᒃᑯᓄᖓ ᓴᖅᑭᑕᐅᓚᐅᖅᑐᓄᑦ. 
 
ᓇᓂᓯᕐᑲᓂᓚᐅᕆᕗᖓ ᑕᓐᓇ ᐅᓐᓂᕐᓗᒃᑐᖅ ᓴᕿᑎᑦᑎᐊᓚᐅᖏᓐᓂᖓᓂᑦ ᐸᓯᔾᔪᑎᖏᓐᓂ 
ᐊᖏᖅᑕᐅᖃᑦᑕᖏᓐᓂᕋᒪᐅᑕᖏᑦ ᓄᖅᑲᖓᔪᒪᑎᓪᓗᒍ ᐃᒡᓗᑖᕈᒪᑎᓪᓗᒍᓗ ᐱᓇᔪᒍᒪᓂᖏᑦ ᑭᓱᑐᐃᓐᓇᕐᓂ 
ᓇᒻᒪᒃᑑᓚᐅᕐᒪᑕ ᐱᔾᔪᑕᐅᔪᖅ ᑕᒪᑯᐊ ᐅᖁᒪᐃᑦᑑᒐᓗᐊᕐᑎᓪᓗᒋ ᐊᖓᔪᖅᑳᖑᔪᓄᑦ ᐱᓕᕆᐊᖑᔭᕆᐊᖃᕐᒪᑕ.   
ᑭᖑᓪᓕᖅᐹᒥᒃ, ᓇᓂᓯᓚᐅᖅᐳᖓ ᐅᖃᐅᓯᐅᔪᑉ ᐸᓯᔪᑎᒋᔭᖏᑦ ᐅᖃᐅᓯᐅᔪᕕᓃᑦ ᐊᖓᔪᖅᑳᒧᑦ 
ᓇᓂᓯᔪᓇᓚᐅᖏᒻᒪᑕ ᐸᓯᔭᐅᔾᔪᑎᒃᓴᓂᑦ ᑕᒃᑯᓄᖓ ᓱᓕᓂᖅᓴᐅᔪᖅᓯᐅᕐᓂ 
 
 

• ᐊᐃᑉᐸᖓ  ᐅᖃᐅᓯᐅᔪᖅ ᐃᖅᑲᓇᐃᔭᖅᑎᐅᓚᐅᖅᑐ ᑳᓐᑐᕌᒃᑕᐅᓯᒪᓪᓗᓂ ᓄᑖᕈᕆᐊᖅᑕᐅᓪᓗᓂ ᑕᖅᑭᓄᑦ  
ᒪᕐᕉᖕᓄᑦ; ᐸᓯᔭᒃᓴᖑᖅᑎᑎᔪ ᑲᖐᒋᔭᐅᔪᖅ ᐊᓯᐊᓂ ᐊᔾᔨᐸᓗᐊᓂ ᑳᓐᑐᕌᒃᑕᐅᓯᒪᓂᒡᑯᓪᓗᓂ ᐊᓯᖏᓐᓄᑦ 
ᐃᖃᓇᐃᔭᑦᑎᓄᑦ ᓄᑖᕈᕆᐊᖅᑕᐅᓂᑰᒋᓪᓗᓂ ᐊᕐᕌᒍᓕᒫᕐᒧᑦ.  ᑭᓯᐊᓂᓕ, ᐱᑕᖃᖏᓐᓂᖓᓄᑦ 
ᓴᖅᑭᑕᐅᔪᓐᓇᖅᑐᒥᒃ ᓇᓗᓇᐃᕈᑎᒃᓴᓂᑦ ᓇᒻᒪᖏᑦᑐᒃᑯᑦ ᐱᔾᔪᑎᖃᕐᓂᖓᓂ ᐅᕙᓗᓐᓂᑦ ᐱᐅᖏᑦᑐᒥᑦ 
ᐊᑐᕈᒪᓂᖓᓂ, ᐊᖓᔪᖅᑳᖃᕖ ᐃᓱᒪᓕᐅᕈᓐᓇᕐᒪᑕ ᐃᖃᓇᔭᕐᑎᒥᓂᒃ ᐱᓯᒪᔪᒪᒍᑎᓪᓘᓐᓂ ᖃᓄᑎᒋ.  
ᐅᖃᐅᓯᐅᓯᒪᔪ ᓴᖅᑭᑎᑦᑎᓚᐅᖏᒻᒪ ᓇᓗᓇᐃᕈᑎᒃᓴᓂᑦ ᑕᐃᒪᐃᓐᓂᖓᓄᑦ ᐱᓂᕐᓗᒃᑕᐅᓂᕋᕈᑎᒋᔭᖏᑦ 
ᓇᓂᓯᕝᕕᐅᔪᓇᓚᐅᖏᒻᒪᑦ . 

ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 
ᐅᖃᐅᓯᐅᓯᒪᔪ ᐱᔾᔪᑎᖃᓚᐅᕆᕗᖅ ᑳᓐᑐᕌᒃᑕᕐᑐᓄᑦ ᐱᓕᕆᕝᕕᖕᓂ ᓯᓚᑖᓂᖖᒑᖅᓯᒪᔪᓄᑦ ᑳᓐᑐᕌᒃᒋᔭᐅᔪᑦᓄᑦ.  
ᑖᓱᒪ ᐅᖃᐅᓯᐅᓯᒪᔫᑉ, ᐱᓕᕆᐊᖑᓚᐅᖅᑐᖅ ᓇᖕᒥᓂ ᐱᓕᐊᕆᔭᐅᔭᕆᐊᖃᓚᐅᕋᓗᐊᕐᒪᑦ ᐃᖃᓇᐃᔭᕐᕕᐅᑉ 
ᐃᓗᐊᓂ (ᐅᖃᐅᐅᔪᒥᒃ), ᓯᓚᑖᓂᑦᑑᑉ ᑳᓐᑐᕋᒃᖃᖅᑐ ᐃᖃᓇᐃᔭᖅᑎᖓ ᐱᓕᕆᐊᓕᒃ ᐱᔪᓐᓇᒃᑎᐊᖏᖢᓂ 
ᐃᖃᓇᐃᔭᖅᑎᓗ ᖃᐅᔨᓴᕐᓂᐊᖅᑐ ᐱᓕᕆᔪᓂ ᑖᒃᑯᓂᖓ ᑲᒻᐸᓂᖃᖃᑕᐅᔪᑦ ᖃᐅᔨᒪᓚᐅᖏᒻᒪᑕ 
ᐱᔪᓐᓇᓗᐊᖏᖢᑎᒡᓗ.  ᐃᖃᓇᐃᔭᖅᑎᑎᔨᐅᔪᖅ ᑭᐅᓚᐅᖅᐳ ᑳᓐᑐᕌᒃᓕᒫᑦ ᓵᓚᒃᓴᖅᑕᐅᓲᖑᕗᑦ ᓇᓕᒧᓐᓂᖃᕐᖢᑎ 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᓖᑦ ᐊᑐᐊᒐᖏᓪᓗ.  
ᑎᑎᕋᕐᓯᒪᔪᖅᑕᑲᒪᑦ ᑲᓐᑐᕋᒃᑕᓯᒪᔪᑦ ᑲᒻᐸᓂᐅᔪᑦ ᑲᓇᑕᓕᒫᒥᑦ ᐱᓕᕆᑦᑎᐊᖃᑦᑕᓂᖏᓐᓄᑦ ᖃᖓᓂᑐᖃᖅ 
ᐱᓕᕆᓂᖏᓪᓗ ᐱᐅᔫᕙᒃᖢᑎ ᒪᓕᒋᐊᓕᖕᓂᓪᓗ ᒪᓕᑦᑎᐊᕐᐸᒃᖢᑎ.  ᓱᓕᒃᑲᓐᓂᖅ, ᐱᑕᖃᖏᑦᑐᓪᓗᒍ 
ᓱᓕᔪᖅᓴᕈᑏᑦ ᓇᓗᓇᐃᕈᑏᑦ ᓈᒻᒪᖏᑦᑐᑦ ᐱᔾᔪᑎᑦ ᐅᕝᕙᓗᓂ ᑮᓇᐅᔭᓂᑦ ᐊᑐᕐᓂᕐᓗᒃᑐᑦ, ᐊᖓᔪᖅᑳᖃᕖᑦ 
ᐱᔪᓐᓇᕐᓂᖃᕐᒪᑕ  ᐊᕿᑦᑎᐊᓯᒪᓂᖅᐸᒥᑦ ᐃᓱᒪᓕᐅᕈᓐᓇᕐᒪᑕ ᐊᐅᓚᑦᑎᐊᕈᑎᐅᓂᖅᐹᒥᑦ ᐱᓕᕆᐊᕆᔭᖏᓐᓄᑦ. 
ᓇᓗᓇᐃᕈᑎᒃᓴᒥᑦ ᐱᑕᖃᓚᐅᖏᒻᒪᑦ ᑕᐃᒪᐃᒻᒪᑦ ᑭᖑᓪᓕᖅᐹᒥᑦ ᐊᕿᕗᒍ ᐱᓂᕐᓗᒃᑐᖃᒪᐅᖏᓚ 
ᓴᖅᑭᑎᑕᐅᓚᐅᕐᓇᓂᓗ. 
 
ᐅᖃᐅᓯᐅᔪᖅ ᑲᖐᒋᔭᖃᓚᐅᕆᕗᖅ ᑕᓐᓇ ᐊᖓᔪᖅᑳ ᑐᓂᓯᓇᓱᓚᐅᕐᒪᑦ ᐃᖃᓇᐃᔮᒥᑦ ᐃᓄᖃᖏᑦᑐᒥᑦ, 
ᐊᑐᖏᖢᓂ ᐃᖃᓇᐃᔮᑕᕈᑕᐅᕙᒃᑐᑦ ᒪᓕᖏᖢᓕᒋᑦ  ᓱᓕᔪᖅᓴᕈᑏᑦ ᓇᓗᓇᐃᕈᑎᒃᓴᑦ ᒪᓂᒪᔾᔪᑕᐅᓚᐅᕐᐳᑦ 
ᐊᖓᔪᖅᑲᓗ ᐸᓯᔾᔪᑕᐅᔪᓄᑦ ᑕᐃᒪᐃᓚᐅᖏᓐᓂᕋᖅᖢᓂ, ᖃᐅᔨᑎᑎᑲᓪᓂᑦᖢᓂ ᐱᔪᓐᓇᕐᓂᖃᖏᒻᒪᑕ 
ᐃᖅᑲᓇᔮᑖᑎᑦᑎᑐᐃᓇᕆᐊᒃᓴᖅ.  ᐃᓱᓕᓪᓗᒍ ᐱᓂᓗᒍᑕᐅᓂᕋᑕᐅᔪᑦ ᐸᓯᔭᐅᔾᔪᑎᒃᓴᖅᑕᖃᖏᑦᑐᖅ. 
 
ᑭᖑᓪᓕᖅᐹᒥᑦ, ᐅᖃᐅᓯᐅᔫᑉ ᐸᓯᒃᖠᖅᑎᑎᔪ ᑕᓐᓇ ᐊᖓᔪᖅᑳ ᓇᒻᒪᖏᑦᑐᒥᑦ ᐅᖃᐅᓯᖃᓂᕋᖅᑕᐅᓚᐅᕐᒪᑦ 
ᐱᓕᕆᐊᖓᑕ ᐱᓕᕆᐊᕆᔭᒥᓂᒃ ᐃᖃᓇᐃᔭᖅᑎᐅᖃᑎᒥᓄ.  ᑐᓂᓯᒪᖏᑎᓪᓗᒍ ᐅᓐᓂᕐᓗᒃᑐᖅ, ᓇᓗᓚᐃᕐᓯᕗᖓ 
ᐸᓯᔾᔪᑎᒃᓴᓂᑦ ᐱᑕᖃᖏᒻᒪᑦ ᑕᒻᒪᓚᐅᕋᓂᓗ ᖃᐅᔨᓴᖅᑕᐅᒃᑲᓐᓂᔾᔮᔪᓂᖅᑐᖅ. 

 

ᑎᑎᕋᖅᓯᒪᔪᑦ ᐃᓚᖓᓂ 42(1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐋᖅᑭᒃᓱᐃᓯᒪᕗᖅ ᖃᓄᐃᓕᖓᓂᖏᓐᓂᒃ 
ᐋᖅᑭᐅᒪᑎᑦᑎᔨ ᐋᒃᑳᑐᐃᓐᓇᕆᐊᖃᖅᖢᓂ ᖃᐅᔨᓴᖅᑲᑕᐅᓂᐊᖅᑐᒥᑦ.  ᖃᐅᔨᓇᓱᓚᐅᕋᒃᑯ ᑖᓐᓇ ᐃᓱᒪᖅᓲᑕᐅᓗᓂ 
ᓂᕈᐊᖅᑕᐅᔪᓐᓇᕐᓗᓂ ᐱᖓᓲᔪᑦ ᑎᓴᒪᐅᑎᓪᓗᒋᑦ ᓴᖅᑭᑕᐅᓚᐅᖅᑐᓂ ᐱᔭᓐᓂᑦ ᑕᒪᑐᒪ ᐊᕌᒍᖓᓂᑦ: 

 

• ᐃᖅᑲᖅᑐᐃᕕᓕᕆᔾᔪᑕᐅᔪᖅ ᐸᓯᔭᒃᓴᖑᑎᑕᐅᔪᒧᑦ ᓄᖅᑲᖅᑎᑕᐅᔪᖅ.  ᐃᖅᑲᓇᐃᔭᖅᑎᐅᓚᐅᖅᑐᖅ 
ᑲᖐᒋᔭᖃᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᐱᓕᕆᑦᑎᐊᓚᐅᖏᓐᓂᖏᓐᓂᑦ ᒪᓕᒋᐊᓕᖏᓐᓂᑦ ᐊᕿᒃᑕᐅᓯᒪᔪᒃ 
ᐃᖃᓇᐃᔭᖅᑐᓕᕆᔨᒃᑯᓐᓄ (ᐊᑯᓂᐅᑎᒋᓂᖓ ᐃᖃᓇᐃᔭᕐᓂᑯᕕᓂᐊᓂ, ᑭᖑᓂᑦᑕ ᐅᓂᒃᑲᐅᓯᕕᓂᖏᓐᓂᑦ, 
ᐱᔾᔪᑕᐅᖃᑕᐅᔪᖅᐱᕋᔭᒍᑕᐅᔪ ᐊᓯᖏᓪᓗ ᓱᓕᔪᑦ ᓴᖅᑭᑕᐅᓚᐅᖅᑐᖅ).  ᑎᑎᕋᖅᓯᒪᖕᒪᑦ ᒪᓕᒃᑕᐅᔭᕆᐊᓖᑦ 
ᑎᑎᕋᕐᓯᒪᑦᑎᐊᕐᒪᑦ ᑐᑭᓯᓇᖅᖢᓂ ᐃᖃᓇᐃᔮᖅᑎᑎᔪᖅ ᐱᔪᓐᓇᕐᓂᖃᖅᒪᑕ ᓄᖅᑲᖅᑎᑎᔪᓐᓇᖅᖢᑎᑦ ᓇᒻᒪᖏᑦᑐᒥ 
ᐱᓕᕆᔪᖃᖅᓂᕈᓂ.   ᖃᓄᐃᓕᐅᕆᐊᖃᓂᖓ ᒪᓕᒃᖢᒍ ᐊᑐᖅᑕᐅᒡᓱᖑᖕᒪᑦ ᐃᖃᓇᐃᔭᖅᑎᑎᔨ 
ᖃᓄᐃᓕᐅᕆᐊᖃᕈᓂ.  ᑕᒻᒪᖏᑦᑎᐊᖅᖢᑎ ᐃᖅᑲᖅᑐᐃᓂᕆᔭᐅᔪ ᐱᔾᔪᑎᒋᔭᐅᔪ ᐱᔪᓇᓂᖓᓂᑦ ᓄᖅᑲᖅᑐᓄᑦ 
ᐊᑭᓕᐅᑎᓂ ᑕᐃᒪᓇᐅᕗᑦ ᐊᖏᖃᑏᒋᖓᕋᓱᒃᓗᑎᓐᓗᓃᑦ ᐅᕝᕙᓗᓐᓃᑦ ᐃᖅᑲᖅᑐᐃᕕᒃᑯᑎᒍᑦ.  
ᓴᕿᑦᑐᖃᖏᑎᓪᓗᒍ ᐸᓯᔭᒃᓴᐅᔾᔪᑎᒃᓴᓂ ᑭᓱᒃᑲᓐᓂᕐᓂᓪᓗ. ᐱᓕᕆᐊᖑᓚᐅᖅᑐ ᐊᖀᑎᓪᓗᒋᑦ ᓄᖅᑲᖅᑎᑕᐅᓗᓂ 
ᑕᒻᒪᕈᑕᐅᓚᐅᖏᓚᖅ. 

ᑕᒃᑯᐊ ᒪᑉᕉᒃ ᐅᖃᐅᓯᐅᔪᑦ ᐱᓕᕆᐊᖑᓚᐅᖅᑐᑦ ᑕᒪᑐᒪ ᐊᕐᕌᒍᖓᓂ ᐱᓕᕆᒻᒪᕆᓚᐅᕐᒪᑕ ᐱᔪᓐᓇᓂᓕᒫᖏᓐᓂᑦ 
ᖃᐅᔨᓴᑎᓄᑦ ᓇᓗᓇᕈᓘᔭᕈᑎᒋᔭᖓᓄᑦ.  ᑕᒪᓐᓇ ᐱᔭᕆᕈᓇᓚᐅᖅᐳᖅ ᐊᖏᓚᐅᕐᒪᑦ ᑕᓐᓇ ᐃᓄᑦ ᑕᔅᓱᒥᖓ 
ᓴᖅᑮᓚᐅᖅᑐᒥᒃ ᑕᒃᑯᐊᓗ ᑎᑎᖃᐃᕐ ᖁᔭᓇᖅᑕᐅᓪᓗᑎ ᐱᔭᕇᖅᑕᐅᓇᓱᖕᓂᖏᓐᓂ ᓯᓚᑖᓂᑦ ᖃᐅᔨᓴᖅᑐᓄᑦ. 

ᑭᖑᓪᓕᖅᐸᖓᓂᑦ ᐱᓕᕆᐊᕆᔭᕋ ᓱᓕ ᖃᐅᔨᓴᖅᑕᐅᔾᔪᑎᐅᔪ. 

 
ᐋᖅᑭᒋᐊᖅᑕᐅᓂᖅ 
 
ᑎᑭᕕᐅᓚᐅᕋᒪ ᐊᑕᐅᓯᕐᒥᒃ ᐸᓯᒃᖠᕈᑎᒥᒃ ᐊᕿᒋᐊᖅᑕᐅᔾᔪᑎᒥᒃ ᓇᓗᓇᐃᖅᑕᐅᔾᔪᑎᓂᒃ ᓇᓂᓯᕕᐅᓯᒪᖏᑦᑐᒥᑦ.  ᐅᑯᐊ 
ᓇᐃᓪᓕᒋᐊᖅᑕᐅᓯᒪᔪᑦ ᖃᓄᐃᓐᓂᐅᓚᐅᖅᑐᒧᑦ: 

 

• ᑕᒪᑯᐊ ᐱᓕᕆᐊᖑᔪᑦ ᐅᖃᐅᓯᐅᓯᒪᔪᑦ ᐱᑦᑎᐊᖏᓐᓂᕐᒧᑦ, ᐅᖃᐅᓯᐅᔪᖅ ᐱᓕᕆᐊᕆᔭᐅᓯᒪᓐᓂᕐᒥᖕᒪᑦ 
ᖃᓯᒐᓚᖕᓄᑦ ᐃᓂᖅᑎᑕᐅᓯᒪᓂᖓᓄᑦ ᖃᔅᓯᒐᓚᖕᓂᑦ.  ᒪᕐᕉᒃ ᓇᓗᓇᐃᖅᑕᐅᓚᐅᕐᒪᑕ ᐅᓪᓗᓄᑦ ᖃᔅᓯᒐᓚᖕᓄᑦ 
ᓄᖅᑲᖓᑎᑕᐅᓂᑰᓂᖓᓂᑦ.  ᐅᖃᐅᓯᐅᔪ ᑲᖐᓱᓚᐅᕐᒪᑦ ᖃᓄᐃᓕᐅᑉᓂᕆᔭᐅᔪᒥᑦ ᓄᖅᑲᖓᑎᑕᔾᔪᑎᖏᓪᓗ 
ᑭᐅᔾᔪᑎᑦ ᑕᓐᓇ ᐅᖃᐅᓯᐅᔪ ᑲᖐᒋᔭᐅᓂᖓᓂᑦ ᐱᑦᑎᐊᑕᐅᖏᔾᔪᑎᓂᕐ. 
 
ᑎᓕᓯᔾᔪᑏᑦ “ᑭᐅᔾᔪᑏᑦ”, ᐃᖃᓇᐃᔭᖅᑎᑎᔫᑉ ᖃᓄᐃᓕᐅᕐᓂᕆᓚᐅᖅᑕᖓ ᐱᓕᕆᔾᔪᑕᐅᓚᐅᕐᒪᑦ ᑕᔅᓱᒪ 
ᐅᖃᖅᑑᑉ.  ᐃᕋᓇᐃᔭᖅᑎᑎᔪ ᐅᖃᓚᐅᕐᐳ, ᓱᓕᓪᓗᓂ, ᐃᓱᒫᓗᒍᑕᐅᓚᐅᕐᒪᑦ ᑖᓐᓚ ᐃᖃᓇᐃᔭᖅᑎ 
ᖃᐅᔨᓴᖅᑕᐅᔾᔪᑎᕕᓂᖏᓐᓂᑦ ᑕᓪᓇ ᐅᓐᓂᕐᓗᒃᑐ ᐃᓂᖅᑎᖅᑕᐅᖃᑦᑕᕐᓂᑰᖕᒪᑦ ᓄᖅᑲᖓᑎᑕᐅᓂᑰᕙᒃᖢᓂᓗ 
ᑖᑯᐊ ᑭᐅᔾᔪᑕᐅᓚᐅᕐᑐᑦ ᐃᓱᒫᓗᒍᑕᐅᔪᒧᑦ.  ᓇᓗᓇᐃᖅᓯᕗᖓ ᓴᖅᑭᑎᑕᐅᔪᑦ ᐃᑲᔫᑎᒋᔭᐅᓪᓗᑎ 
ᐃᖃᓇᐃᔭᑎᑎᔪ ᐅᖃᐅᓯᖏᑦ ᑕᐃᒪᐃᒻᒪᑦ ᓇᓗᓇᐃᓯᕗᖓ ᐱᑕᖃᓚᐅᖏᑦᑐᖅ ᑭᐅᔾᔪᑎᓂᑦ. 

 
 
ᐅᖃᐅᔾᔨᓂᖅ 
 
ᐋᖅᑭᐅᒪᑎᑦᑎᔨ ᐊᑐᐃᓐᓇᐅᖃᑦᑕᖅᐳᖅ ᐃᓛᒃᑰᖓᔪᒃᑯᑦ ᐅᖃᐅᔾᔪᐃᔪᓐᓇᖅᖢᓂ ᐃᖅᑲᓇᐃᔭᖅᑎᓄᑦ ᐃᓱᒪᔪᖃᖅᐸᑦ 
ᐱᑦᑎᐊᙱᓐᓂᐅᔪᒥᒃ ᐅᖃᐅᓯᖃᕈᒪᓗᓂ.  ᐅᖃᐅᔾᔨᒋᐊᕈᑎ ᐱᑎᑕᐅᓲᖅ ᓇᓕᐊᒃᑯᑐᐃᓐᓇᖅ ᖃᓄᐃᔾᔪᑕᐅᔪᑦ 
ᐱᑦᑎᐊᙱᓐᓂᕐᒧ ᐊᑐᓂᕌᖓᑕ ᐊᒻᒪ ᐱᕙᓪᓕᐊᓂᐅᕝᕕᖓ ᒪᓕᒃᑕᐅᔭᕆᐊᓕᒃ ᐅᖃᐅᓯᖃᕐᓂᐊᕐᓗᓂ.  ᐊᑐᖅᑎᓪᓗᒍ 
2021-22, ᐱᓪᓗᖓ 29 ᑐᒃᓯᕌᓂᒃ ᐅᖃᐅᔾᔭᐅᔪᒪᔪᓂᒃ.  ᑕᒃᑯᐊ ᓴᕿᔮᖅᑐᑦ ᑕᐃᒪᐃᑲᑕᖃᑦᑕᕐᓂᑰᓪᓗᓂ ᐊᕐᕌᒍᕋᒍ 7 
ᐃᓗᐊᓂᑦ. 

______________________ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

 

 

ᑕᒃᑯᐊ ᐃᓚᖏᑦ ᐅᔾᔨᕆᔭᐅᓱᒪᔪᑦ 
 
ᓇᓗᓇᐃᕐᓂᐊᖅᐸᕋ ᐅᐊᑦᑎᐊᕈᒃᑲᓐᓂ, ᓂᕆᐅᒃᐳᖓ ᑕᒪᓐᓇ ᑭᖑᓪᓕᖅᐹᕆᓗᖑ ᐊᕐᕌᒍᑕᒫᓯᐅᑎᓂᑦ ᐅᓂᒃᑲᕆᐊᒃᓴ  
ᐅᖃᖅᓯᒪᓕᖅᑐᖓ ᓄᓇᕗᑦ ᒐᕙᒪᒃᑯᓐᓄᑦ ᐱᒋᐊᖁᓕᖅᖢᒋᑦ ᐱᓕᕆᐊᕆᔭᕆᐊᓖᖏᓪᓂᑦ ᑎᒃᑯᐊᖅᓯᖁᓪᓗᒋᑦ ᓄᑖᒥᕐ 
ᐊᖅᑭᐅᒪᑎᑎᔨᒥᒃ.  ᐃᖃᓇᐃᔭᐃᓐᓇᕐᓂᐊᖅᐳᖓ ᑭᖑᕝᕕᖅᑕᐅᓇᓱᖕᓂᓐᓂᑦ, ᐃᓱᒪᖑᐊᖅᐳᖓ ᐅᑭᐊᒃᓴᒧᑦ 2022 
ᐊᕐᕌᒍᒋᔭᑦᑎᓐᓂ.  ᐊᓕᐊᓇᐃᒋᑦᑎᐊᕋᑖᖅᑕᕋ ᑕᕝᕙᓃ ᐊᖅᑭᐅᒪᑎᑎᔨᐅᑎᓪᓗᖓ.  ᐊᒃᓱᕈᕐᓇᕈᓘᔭᖅᐸᒃᖢᓂ 
ᖁᕕᐊᓇᑦᑎᐊᖅᐸᒃᖢᓂᓗ ᐱᓕᕆᐊᕆᔭᖅ.  ᑕᐃᒪᑐᖅ ᐃᑲᔪᕐᓂᑰᓚᖓ ᐱᓕᕆᐊᕆᓯᒪᔭᓐᓂᑦ ᐊᕙᑎᑦᑎᓐᓂ 
ᐱᓕᕆᖃᑎᒌᑦᑎᐊᕐᓂᒃᑯᑦ ᓄᓇᕗᒻᒥᑦ ᐃᖃᓇᐃᔭᖅᑎᐅᑎᓪᓗᖓ ᐱᕚᓪᓕᓂᒃᑯᑦ ᖁᓱᖏᓐᓂᒃᑯᑦ ᓄᓇᕗᒻᒥᐅᓄᑦ ᓴᖅᑭᑉᐸᒃᑐᑦ 
ᐱᑦᑎᐊᖏᓐᓂᕐᒧᑦ ᖃᓄᐃᒋᐊᖅᑕᐅᔪᓐᓇᕐᒪᑕ ᐊᑦᑕᕐᓇᖏᓪᓗᑎᑦ ᐱᓕᕆᑦᑎᐊᕐᓗᒋᓪᓗ.  ᑭᓯᐊᓂᓕ, ᐃᒻᒥᓅᖓᔪᓂᑦ 
ᐱᔾᔪᑎᖃᒃᖢᖓ, ᐅᖃᖅᓯᒪᓕᕋᒪ ᐱᓕᕆᐊᕆᓯᒪᔭᕋ ᐃᓱᓕᑉᐸᓕᐊᖕᒪᑦ ᐳᓪᓚᓕᖕᓄᑦ ᐃᑯᐊᓚᓲᖅ ᑎᒍᒥᐊᖅᑕᕋ ᑭᓇᒧᑦ 
ᑎᒍᔭᐅᔪᓐᓇᓕᕐᒪᑦ. 
 
ᑕᕝᕙᓕ ᑕᐃᒪᐃᒻᒪᑦ ᐱᕕᒃᓴᑦᑎᐊᕙᐅᕗ ᖃᐅᔨᓴᕐᓗᒍ ᐱᓕᕆᐊᕆᓂᑯᒃᑲ ᐱᒋᐊᓚᐅᕐᓯᒪᓂᓐᓂ ᑖᓱᒥᖓ ᑕᐃᑲᖓᓂ 2015-
ᒥᑦ.  ᒪᓕᒐᑦ, ᑕᓐᓇᓗ ᐃᖃᓇᐃᔭᖅ, ᓄᑖᖑᓚᐅᕐᓯᒪᖕᒪᑦ ᐃᓕᔾᔪᑎᒋᑦᑎᐊᕐᓯᒪᓪᓗᒍᓗ ᑕᐃᒪᖓᓂᑦ. 
 

ᑭᒃᑰᖕᒪᖔᑦ ᓇᓗᓇᖅᑎᑕᐅᓂᖏᑦ ᐱᓕᕆᕙᓪᓕᐊᓂᖏᓐᓄᑦ ᐱᓕᕆᐊᒃᓴ ᑖᑯᓄᖓ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐱᖁᔭᖓ ᐱᓕᕆᔾᔮᖏᒻᒪᑕ ᓇᓗᓇᐃᖅᑕᐅᔮᖏᑦᑐᑦ ᑭᓇᒦᖓᕐᒪᖔᑕ.  ᓱᕗᓪᓕᖅᐹᒥᑦ 
ᐅᖃᕆᐊᖃᒪᑕ ᐊᖓᔪᖅᑳᖑᓄᑦ ᐅᕝᕙᓗᓐᓃᑦ ᒥᓂᔅᑕᐅᑉ ᑐᖓᓕᖓᓄᑦ.  ᑭᓯᐊᓂ, ᖃᐅᔨᓴᕐᓂᕆᓚᐅᕐᑕᕋ 
ᖃᔅᓯᐅᓂᖏᑦ ᐃᖃᓇᐃᔭᕐᑎᐅᔪᑦ ᐅᖃᓗᖃᑦᑕᓚᐅᕐᑐᑦ ᐅᖃᐅᔾᔨᔭᕐᓂᖏᑦᑐᓂᒃ ᐱᔾᔪᑎᓕᖕᓂᑦ 
ᐊᑲᐅᖏᓕᐅᕈᑕᐅᑐᐃᓐᓇᕆᐊᓕᖕᓂᑦ ᑕᐃᒪᐃᑎᓪᓗᒍ, ᑕᕝᕙᐅᒻᒪᕆᓕᖅᑎᓪᓗᒍ, ᐱᔾᔪᑎᐅᔪᒥᓇᕐᑐᖅ ᐊᒻᒪᓗ 
ᐃᓱᒫᓘᑎᒋᔭᐅᔪᒥᓇᕐᑐᖅ ᖃᓄᐃᓕᐅᒃᑲᓂᕆᐊᒃᓴᖅ ᐊᒻᒪᓗ ᐅᓂᑳᓕᐊᕆᓗᒍ ᓴᕿᑎᑕᐅᓗᓂ.  
ᐊᐃᑦᑖᖑᒐᓗᐊᖅᑎᓪᓗᒍ  ᐊᒻᒪᓗ, ᐅᕙᖓ ᑕᑯᓪᓗᒍ, ᐊᑲᐅᖏᓕᐅᕈᓐᓇᖅᖢᓂ ᐱᔾᔪᑎᒋᕚ ᒪᓕᒐᑦ. 
 
ᐅᓄᕐᓂᖅᓴᐃᑦ ᑲᒪᒋᔭᐅᕙᒃᑐᑦ, ᐱᔾᔪᑎᒋᔭᐅᒐᔪᒃᑐᖅ ᐅᓗᕆᐊᓱᓐᓂᕐᒧᑦ ᖁᐊᖅᓵᕐᓇᖅᑐᒦᑎᑕᐅᓇᔭᕐᓂᕐᒧᑦ.  
ᖁᔭᓕᕗᖓ ᐱᖁᔭᖅ ᐃᓗᓕᖃᕐᒪᑦ ᓴᙱᔪᓂᑦ ᓴᐳᒻᒥᓂᕐᒧᑦ ᑖᒃᑯᓂᖓ ᖁᐊᕐᓵᕐᓇᖅᑐᒦᑎᑕᐅᓇᔭᕐᓂᕐᒥᑦ, 

______________________ 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᐱᔭᕇᖅᑕᐅᓇᓱᖕᓂᕐᒧᑦ ᐊᑭᓕᖅᓱᖅᑕᐅᒃᑲᓐᓂᕐᓂᕐᒧᑦ, ᑭᓯᐊᓂ ᑲᒪᒋᔭᐅᓂᖓ ᑲᔪᓯᑎᑕᐅᒐᔭᕐᐳᖅ ᐃᖃᓇᐃᔭᕐᑎ 
ᓄᓇᕗᑦ ᒐᕙᒪᖓᓂ ᑭᒃᑯᑐᐃnᕐᓄᑦ ᐱᔨᑦᑎᕋᖅᑏᑦ ᒥᑭᓐᓂᖅᓴᓄᑦ ᓄᓇᓕᖕᓄᑦ ᐊᒻᒪᓘᓐᓃᑦ ᐃᖃᓇᐃᔭᕐᕕᕋᓛᕐᓄᑦ.  
ᓴᕿᑎᑦᑎᓂᖅ ᐱᔪᒪᓂᖃᑦᑎᕆᐊᖃᖅᐳᖅ ᐊᒻᒪᓗ ᐅᓗᕆᐊᓇᖅᑐᒧᐊᕐᓇᖅᐳᖅ ᑖᒃᑯᓄᖓ ᐃᖃᓇᐃᔭᕐᕕᖕᒧᑦ 
ᓄᓇᓕᖕᓄᓗ.  ᓇᓗᓇᐃᖅᑕᐅᔾᔮᖏᑦᑐᑦ ᑭᓇᒦᖓᕐᒪᖔᑕ ᐱᔪᓐᓇᖏᑎᓪᓗᒋᑦ ᐅᓐᓂᕐᓗᒋᐊᒃᓴ ᐋᖅᑭᐅᒪᑎᑦᑎᔨᒧᑦ 
ᐃᓕᖁᓯᕆᖏᒻᒪᔪᒃ ᐃᖃᓇᐃᔭᖅᑎᓄᑦ ᐅᐸᒍᑎᔭᕆᐊᒃᓴᖅ. 
 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᐅᓂᒃᑳᖅᑕᐅᔭᕆᐊᖃᕐᓂᖓ ᐃᓱᒫᓘᑎᒋᔭᐅᔪᖅ ᐃᖃᓇᐃᔭᕐᑏᑦ 
ᓂᕈᐊᕈᓐᓇᕐᓂᕐᒧᑦ ᑐᓂᔭᐅᓗᑎᒃ ᐃᒃᐱᒋᔭᐅᑦᑎᐊᕐᓗᑎᒃ ᓂᕈᕐᑕᐊᖏᓐᓂᑦ ᐊᑲᐅᖏᓕᐅᕈᑕᐅᔪᓄᑦ.  ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᐱᔪᓐᓇᐅᑎᑖᖅᑎᑕᐅᕙᒃᑐᑦ ᐃᖃᓇᐃᔮᕐᑏᑦ ᐃᓗᐊᓂ ᓴᕿᑎᑦᑎᓂᕐᒧᑦ, 
ᐱᔾᔪᑎᒋᔭᐅᔪᒥᓪᓗ ᓄᓇᕗᒻᒥᑦ, ᑭᓯᐊᓂ ᐱᔪᓐᓇᐅᑎᖃᕐᑐᑦ ᐃᑲᓇᐃᔭᕐᑏᑦ ᒪᓕᒋᐊᓕᖕᓂᑦ ᐊᑐᓗᐊᖏᓐᓂᕐᒧᑦ 
ᐊᒻᒪᓗ ᓴᕿᑎᑦᑎᓗᑎᒃ ᑕᕝᕙᙵᑦᑕᐃᓐᓇᖅ ᐃᓚᒋᔭᐅᔪᓄᑦ ᐃᖃᓇᐃᔭᕐᑎᒧᑦ (ᓄᓇᕗᒻᒥᑦ, ᐋᕿᐅᒪᑎᑦᑎᔨ).  
ᐃᒻᒥᒃᑰᕐᑐᖅ ᐋᕿᐅᒪᑎᑦᑎᔨ ᐱᓕᕆᒻᒪᕆᒋᐊᖃᕋᔭᕐᐳᖅ ᓴᐳᒻᒥᓂᕐᒧᑦ ᑭᓇᐅᓂᖓᓂ ᓴᕿᑎᑦᑎᕙᓪᓕᐊᑎᓪᓕᒍ 
(ᐱᔾᔪᑎᒋᔭᐅᔪᖅ ᒪᓕᒡᓗᒍ, ᖃᓄᐃᑦᑐᑰᖅᐸᑦ, ᐊᑐᐃᓐᓇᕋᔭᖏᒻᒥᔪᖅ). 

 
ᓴᕿᑦᑎᒃᐸᑕ ᑐᕌᖅᑕᐅᓇᓱᒃᑐᑦ ᐲᕐᓯᓇᔭᖅᑐᑦ ᐊᒡᕕᐊᕈᑎᖃᖏᓐᓂᖅᓴᐅᒐᔭᖅᑐᑦ ᐃᖃᓇᐃᔭᖅᑎᓄᑦ 
ᓯᕗᓂᑦᑎᓐᓂᑦ.  ᐅᖃᖃᑦᑕᕐᓯᒪᕗᖓ ᑭᖑᓂᑦᑕ ᐊᕐᕌᒍᑕᒫᑦ ᐅᓂᒃᑳᓂᑦ ᒪᓕᒐᓕᐅᕐᕕᒃ ᐃᓱᒪᒃᓴᓯᐅᖁᒻᒪᕆᒃᖢᒋᑦ 
ᐃᖃᓇᐃᔭᖅᑏᑦ ᐱᕕᖃᓕᕐᓗᑎ ᐅᖃᐅᓯᐅᔪᑦ ᑐᕌᑲᐅᑎᒋᑦᑕᕐᓗᑎᑦ ᐋᖅᑭᐅᒪᑎᑦᑎᔨᓄᑦ ᐅᖃᐅᓯᕆᒃᑲᓐᓂᖅᐸᕋ. 
 
ᐅᖃᐅᓯᐅᔪᑦ ᐃᖃᓇᐃᔭᖅᑎᐅᖏᑦᑐᒧᑦ: ᐊᒻᒪᓗ ᐃᖃᐅᒪᔭᕆᐊᓕᒃ ᐃᓚᖏᑦ ᑲᓇᑕᐅᑉ ᑭᒡᓕᖓᓂ 
ᐱᔪᓐᓇᕐᕕᖃᕐᓂᖅ ᐱᔪᓐᓇᕐᓂᖃᕐᑎᑦᑎᕙᒃᑐᑦ ᐋᕿᐅᒪᑎᑦᑎᔨᐅ ᐊᔨᒐᓚᖏᓐᓂᑦ ᐱᔪᓐᓇᐅᑎᓂᒃ ᖃᐅᔨᓴᕐᓂᕐᒧᑦ 
ᐸᓯᒃᖠᕐᓂᕐᒧᑦ ᐊᑲᐅᖏᓕᐅᕈᑕᐅᔪᓂᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂᑦ ᓴᓇᔭᐅᔪᓂᑦ ᓯᓚᑖᓂᒐᕐᑐᓂᑦ.  
ᑕᐃᒪᐃᖏᑉᐸᑦ ᓄᓇᕗᒻᒥᑦ ᐊᒻᒪᓗ, ᑐᓂᔭᐅᓇᔭᕈᒪ ᖃᐅᔨᓴᕐᕈᓇᕐᓂᕐᒥᑦ, ᑐᓴᐅᒪᑎᑕᐅᔭᕆᐊᓖᑦ ᓴᕿᑎᑦᑎᔪᒧᑦ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂᑦ ᐱᔪᓐᓇᕐᓂᖃᖏᑉᐳᖓ ᐱᔾᔪᑎᒋᔭᐅᔪᒧᑦ.  ᑲᔪᓯᔪᒪᒃᐸᑕ, 
ᐃᓱᒫᓗᑎᒋᔭᐅᔪᑦ ᒪᓕᒐᓕᐅᕐᑎᖏᓐᓄᑦ ᖃᐅᔨᒃᑲᐃᕙᒡᓗᑎᑦ, ᓄᓇᓕ`ᓄᑦ ᑭᒡᒐᑐᐃᔨᒋᔭᐅᔪᑦ ᐅᕝᕙᓗᓐᓃᑦ 
ᖃᕆᓴᐅᔭᒃᑯᑦ ᓴᖅᑭᔮᖅᑎᑕᐅᓲᑦ.  ᐅᒃᐱᕈᓱᒃᐳᖓ ᑐᕌᒐᕆᔭᐅᔪᑦ ᐱᑦᑎᐊᕐᑕᐅᖏᓐᓂᕐᒧᑦ ᒐᕙᒪᒃᑯᑦ 
ᐃᖃᓇᐃᔭᖅᑎᖏᑦ ᖃᐅᒻᒪᒃᐹᓪᓕᖁᓪᓗᒋᑦ ᐱᓕᕆᐊᖑᑲᐅᑎᒋᔪᓐᓇᕐᓗᑎ ᐱᐅᓂᖅᐹᖑᒐᔭᖅᑐ ᐊᕿᐅᒪᑎᑦᑎᔨ 
ᐅᖃᕐᕕᐅᔪᓐᓇᕐᓗᓂ ᐃᖃᓇᐃᔭᖅᑎᓂᑦ. 
 
ᕼᐋᒻᓚᑦᑯᑦ: ᐊᕐᕌᒍᓂᑦ ᕿᒪᒃᑕᑦᑎᓐᓂ, ᐊᐱᖅᓱᖅᑕᐅᖃᑦᑕᖅᐳᖓ ᑐᑭᓯᒋᐊᒃᑲᓐᓂᕈᒪᔪᓂᑦ 
ᐱᑦᑎᐊᖅᑕᐅᖏᑦᑐᓂᑦ ᐃᖃᓇᐃᔭᖅᑎᓂᑦ Hᐊᒻᓚᒃᑯᓐᓂᖔᖅᑐᓂᑦ.  ᐅᖃᐅᑎᖃᑦᑕᖅᐸᒃᑲ ᒪᓕᒐᐃᑦ ᐃᓗᐊᓂ 
ᐊᐅᓚᑎᔪᓐᓇᖏᓐᓂᓐᓂᑦ ᖃᐅᔨᓴᕐᓗᒋᑦ ᓇᓕᕌᒃᓴᖃᖏᓐᓇᑦᑕ.  ᐃᓱᒪᒃᓴᖅᓯᐅᕈᑎᒃᓴ ᑐᓂᔭᐅᓪᓗᐊᕐᑐ 
ᐊᖏᒡᓕᒋᐊᖁᓪᓗᒍ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᑦ ᐊᕿᐅᒪᑎᑎᔨᒧᑦ ᐃᑲᔪᑲᓐᓂᕈᓐᓇᖁᓪᓗᒋᑦ ᐅᖃᐅᓯᐅᔪᑦ 
ᑲᖐᒋᔭᐅᔪᑦ ᐱᑦᑎᐊᖅᑕᐅᖏᑦᑐᓪᓗ. 

ᐃᒃᐱᒍᓱᑦᑎᐊᕐᓂᖅ ᐃᖅᑲᓇᐃᔭᕐᕕᒻᒥ: ᐅᓄᖅᑐᒻᒪᕇᑦ ᑐᒃᓯᕋᕐᓯᒪᕗᑦ ᐃᑲᔪᖅᑕᐅᔪᒪᓪᓗᑎ ᖃᐃᖃᑦᑕᖅᓯᒪᕗᑦ− 
ᑕᕝᕙᓕᖃᐃ ᐅᓄᖅᓯᕙᓪᓕᐊᕗᑦ − ᐊᔾᔨᐸᓗᐊᓂᑦ ᐅᓐᓂᕐᓗᒃᑐᑦ ᓇᒻᒪᖏᑦᑐᓄᑦ ᐅᕝᕙᓗᓐᓃ 
ᐱᓕᕆᑦᑎᐊᖏᓐᓂᕐᒧᑦ ᐱᓕᕆᐊᖑᓪᓗᑎ ᐃᖃᓇᐃᔭᕐᕕᖕᓂᑦ ᓴᕿᑕᐅᒐᔪᖏᑦᑐᑦ ᐱᑦᑎᐊᑕᐅᖏᒃᑲᓗᐊᖅᖢᑎ.  
ᐃᓚᖏᓐᓂᑦ, ᐸᓯᒃᖠᕈᑕᐅᔪᑦ, ᓴᖅᑭᑕᐅᒃᐸᑕ, ᐊᖑᒪᑎᒐᔭᑉᑐᑦ ᐱᓕᕆᐊᖑᓂᐊᕐᑐᓂᑦᐱᓕᕆᐊᖑᒐᔭᓚᐅᑐᓂᑦ 
ᐊᐅᓚᑦᑎᔨᓄᑦ ᐃᓚᒋᔭᐅᓪᓗᓂ ᐱᕕᒡᔪᐊᖑᓂᖓᓄᑦ ᓱᕋᐃᓗᓂ ᒪᓕᒋᐊᓖᑦ ᐅᒃᐱᕆᔭᐅᔪᑦ ᐱᐅᓯᐅᔭᕆᐊᓖᓪᓗ 
ᐊᓯᐊᒍᖔ ᑐᑭᓯᓗᑎ ᖃᓄ ᑐᑭᖃᕐᒪᖔ ᐱᑦᑎᐊᖅᑕᐅᖏᓐᓂᖅ.   ᑐᑭᓕᐅᑎᓗᒍ, ᐃᖅᑲᓇᐃᔭᖅᑎ 
ᐅᓐᓂᕐᓗᒍᓐᓇᖅᐳ ᐊᖓᔪᖄᖓ ᐊᔪᓂᖓᓂᑦ ᐅᕝᕙᓗᓐᓃᑦ ᐱᓕᕆᑦᑎᐊᖏᓗᐊᕐᒪᑦ.  ᑕᒃᑯᐊ ᐅᓐᓂᕐᓘᑕᐅᔪᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅ 2021-22 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 

ᓇᒻᒪᖕᒪᖔᑦ ᓇᒻᒪᖏᒻᒪᖔᓪᓗᓐᓃᑦ, ᖃᐅᔨᓴᖅᑕᐅᔪᐃᓐᓇᐅᔭᕆᐊᖃᖅᑐᑦ.  ᑭᓯᐊᓂᓕ, ᐃᖃᓇᐃᔭᖅᑎ 
ᓴᕿᑎᑦᑎᒐᔪᖕᒪᑕ ᐃᓱᒫᓗᑎᒋᔭᒥᖕᓂᑦ ᐅᕙᓐᓄᑦ ᓴᖅᑭᑎᑎᔪᒪᓗᐊᖏᖢᑎᑦ ᐊᖓᔪᖅᑳᒥᓂᑦ ᑲᕐᐱᐊᓱᒃᖢᑎᑦ 
ᐊᕿᒋᐊᕈᑎᒃᓴᓂᑦ. 

ᐃᑲᔫᑎᒐᔭᕐᑐᖅ ᐃᓱᒪᒃᓴᕐᓯᐅᖅᓗᓂ ᐊᑐᖅᑕᐅᕙᒃᑐᑦ ᐱᕚᓪᓕᖁᓪᓗᒋᑦ ᐱᔪᒪᓂᖃᕐᓗᑎᑦ ᐃᖃᓴᐃᔭᖅᑏᑦ 
ᐃᓱᒫᓗᑎᖃᖅᑐᑦ ᐱᓂᖅᓗᒃᑕᐅᔪᑦ ᐅᑲᕈᓐᓇᖃᓪᓗᒋᑦ.  ᑐᑭᓕᐅᑎᓗᒍ, ᐃᓱᒪᒃᓴᓯᐅᕈᑎᒃᓴᑦ ᐃᑲᔫᑎᓇᔭᕐᒪᑕ 
ᐃᓚᒋᔭᐅᔪᑦ ᓄᓇᕗᑦᒥᑦ ᐃᖃᓇᐃᔭᖅᑎᐅᔪᑦ ᐅᓐᓂᕐᓗᒍᑎᖃᕈᑎᒃ ᐊᖓᔪᖅᑳᒥᓂᒃ ᐊᓯᐊᒍᑦ ᐅᖃᐅᓯᐅᔪᖅ 
ᑲᖐᒋᔭᐅᔪᖅ ᐱᓂᕐᓗᖕᓂᕐᒪᖔ ᐅᒃᐱᕈᓱᒃᑯᑎᒡᓗ ᑲᒪᒋᔭᐅᓕᕋᔭᕐᒪᑦ ᖃᐅᔨᓴᖅᑕᐅᓗᑎ ᐅᓐᓂᕐᓗᒍᓐᓇᓗᑎ 
ᐊᕿᐅᒪᑎᑦᑎᔨᓄᑦ, ᑕᓐᓇᓕ ᐊᕿᐅᒪᑎᑦᑎᔨ ᖃᐅᔨᓴᓕᕋᔭᕐᒪᑦ ᑕᒃᑯᓂᖓ ᑲᖐᒋᔭᐅᔪᓂᑦ ᑕᓐᓇᓗ 
ᓇᓗᓇᐃᕐᑕᐅᒍᑎ ᖃᓄᐃᓕᐅᕆᐊᖃᖅᑕᖏᓐᓂᑦ ᐱᓕᕆᐊᖃᓕᕋᔭᖅᐳ. 

 

ᐱᐊᓂᒍᑖ 
 
ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᒃ ᐱᓕᕆᔨᓂᒃ ᑲᑎᑎᑦᑎᕙᒃᖢᑎᒃ ᑲᓇᑕᓕᒫᒥ 
ᐱᓕᕆᐊᒃᓴᖃᖅᑎᑕᐅᓪᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᖅᑯᓯᑦᑎᐊᕆᒋᐊᖃᕐᓂᖏᓐᓂᒃ ᐊᒻᒪ ᐱᓕᕆᐊᖑᔪᓂᒃ 
ᐅᔾᔨᕈᓱᒍᓐᓇᑦᑎᐊᖅᖢᑎᒃ.  ᑕᒃᑯᐊ ᑐᓂᓯᒪᑦᑎᐊᕐᒪᑕ, ᐃᓕᓐᓂᐊᖃᑎᒌᑦᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᐃᑲᔪᖅᑎᑦ 
ᐅᖃᐅᔾᔨᒋᐊᕈᑏᑦ ᐃᑲᔫᑎᖃᑎᐊᕐᓯᒪᕗᑦ ᐊᕐᕌᒍᓂᑦ ᕿᒪᒃᑕᑦᑎᓐᓂᑦ.  ᖁᔭᓕᓂᕋ ᐊᖏᓗᐊᕐᒪᑦ.   ᐃᖃᐅᒪᓪᓚᕆᓂᐊᖅᐸᒃᑲ 
ᐊᕐᕌᒍᓕᒫᖅᓯᐅᑎᓂᑦ ᑲᑎᒪᓂᕆᖃᑦᑕᖅᑕᕗᑦ. 
 
ᐅᖃᐅᓯᕆᖃᑦᑕᕐᓯᒪᔭᒃᑲ ᑭᖑᓂᑦᑎᓐᓂᑦ, ᐃᓱᓕᑉᐸᓪᓕᐊᑎᓪᓗᖓ ᐊᕐᕌᒍᑕᒫᓯᐅᑎᓂᑦ ᐅᓂᒃᑳᓐᓂᑦ ᖁᔭᓕᔪᒪᕗᖓ 
ᐊᖓᔪᖃᐅᑎᑦ ᐃᖅᑲᓇᐃᔭᑏᑦ ᒐᕙᒪᒃᑯ ᓄᓇᕗᑦ ᐃᖃᓇᐃᔭᖅᑐᓕᕆᔨᒃᑯᓐᓄᑦ (ᐊᒻᒪᓗ, ᓴᖅᑭᑕᐅᓚᐅᖏᑦᑎᓪᓗᒍ, 
ᑮᓇᐅᔭᓕᕆᔩᑦ).  ᐱᓕᕆᓂᖃᓪᓚᕆᓚᐅᕐᒪᑕ ᐱᒻᒪᕆᐅᓂᖓᓂᑦ ᐅᔾᔨᕈᓱᑦᑎᐊᑉᖢᑎ ᐃᖃᓇᐃᔭᖅᑎᓕᒫᑦ ᓄᓇᕗ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦ ᖃᐅᔨᒪᓪᓗᑎᑦ ᖃᓄ ᐱᓕᕆᐊᖑᖃᑦᑕᕐᒪᒑᑦ ᐅᖃᐅᓯᐅᔪᑦ ᐱᓂᓗᒃᑕᐅᓂᕐᒥᑦ ᐊᒻᒪᓗ 
ᐱᔭᕆᐊᖃᖅᑕᓐᓂᑦ ᖃᐃᑦᑎᓰᓐᓇᖃᑦᑕᓚᐅᕐᒪᑕ ᐃᑲᔫᑎᒃᓴᓂᑦ ᐱᓕᕆᐊᕆᔭᓐᓄᑦ.  

ᖁᕕᐊᓱᑦᑎᐊᕐᖢᖓ ᑕᒪᓐᓇ ᑲᔪᓯᓂᖃᑦᑎᐊᓚᐅᕐᒪᑦ ᐱᓕᕆᑎᓪᓗᖓ ᓄᓇᕗᒻᒥᑦ ᐋᖅᑭᐅᒪᑎᑦᑎᐅᑎᓪᓗᖓ. 

 

ᐅᕙᖔᖅᑐᖅ, 

 

 

ᔭᕗᕆ ᔅᓄᐊᕐ, Q.C. 
ᐋᖅᑭᐅᒪᑎᑦᑎᔨ 


